
Mazkur maqola “Milliy tiklanish” 

demokratik partiyasiga saylovoldi tashviqoti uchun 

ajratilgan bepul nashr maydoni 

doirasida eʼlon qilinmoqda.
3-betga qarang.

MENING TANLOVIM — OBOD VATANIM!

27-OKTABR — OLIY MAJLIS 

QONUNCHILIK PALATASI 

VA MAHALLIY 

KENGASHLAR DEPUTATLARI 

SAYLOVI KUNI

Keyingi yillarda koʻrilayotgan chora-tadbirlar natijasida 
xalqimizning ijtimoiy hayoti, turmush tarzi yaxshilanib 

bormoqda. Xalqparvar siyosatning ilk samarasi eng chekka 
hududlar, xonadonlar, yurtdoshlarimiz hayotida aksini 

topmoqda. Ammo bu jarayonlarda joylarda yillar davomida 
yigʻilib qolgan muammolar ham mavjudligi sir emas.

Kambagʻallik Oʻzbekistonda koʻp yillar yopiq mavzu 
boʻlib keldi. Davlatimiz rahbari 2020-yil 24-yanvar 
kuni Oliy Majlisga Murojaatnomasida bu haqda ochiq-

oydin gapirdi va tarixda birinchi marta kambagʻallikni 
qisqartirishni ustuvor vazifa sifatida belgiladi. Shundan 
buyon kambagʻallikni qisqartirish boʻyicha tizimli ishlar 
qilinmoqda. 

Bu borada ilgʻor xorijiy tajriba oʻrganilib, 
kambagʻallikni qisqartirishga qaratilgan milliy dasturlar 
ishlab chiqildi. Masalan, “Har bir oila — tadbirkor”, 
“Yoshlar — kelajagimiz” dasturlari hamda “Temir daftar”, 

“Ayollar daftari”, “Yoshlar daftari” kabi manzilli dasturlar 

aholining kambagʻal qatlamini qoʻllab-quvvatlashda 
muhim choralar boʻldi.

Joriy yil 11-sentabr kuni Prezidentimiz  kambagʻallikni 
qisqartirish borasidagi ishlarni yangi bosqichga olib 

chiqish yuzasidan videoselektor yigʻilishi oʻtkazdi.  

Ajdodlarimiz “aql charxi” sifatida qaragan 
bu oʻyin zaminimizda qadim-qadimdan keng 
quloch yoygan. Harb ilmi va shatranjda tengsiz 
boʻlgan Sohibqiron odatdagi shaxmatning qonun-
qoidalarini isloh qilib, hatto murakkab shaxmat 

turini yaratgan. Unga “Shatranji komil” deb nom 
bergan.

Bugun XXI asr. Oradan kechgan davrlar shaxmatga 
eʼtiborni saqlab qola oldi. Endi shaxmat butun dunyoda 
ham intellektual, ham sport oʻyini sifatida qadrli. 

Yurtimizda yosh iqtidorlar  safini yanada kengaytirish, 
shaxmatni ommalashtirish, oʻzbek shaxmatining 
yorqin kelajagini taʼminlovchi isteʼdodli sportchilarni 
tarbiyalashga alohida ahamiyat qaratilmoqda.

BOBOLARDAN  MEROS  BEBAHO  SALOHIYAT

HALOL MEHNAT ELDA AZIZ 
VA MUKARRAM QILADI

Oʻzbekistondagi islohotlarda inson qadri, uning manfaatlari eʼtibor markazida, 
xalqimiz farovonligi va munosib hayot kechirishini taʼminlash davlatimizning 
bosh maqsadiga aylangan. Eng muhimi, ijtimoiy-iqtisodiy oʻsish va oʻzgarishlar 
har bir yurtdoshimiz turmush tarzida ifodasini topmoqda. Islohotlarning asl 
maqsadi xalqimizning ogʻirini yengil qilish, muammolarini vaqtida va samarali 
hal etish, odamlarning hayot darajasi va sifatini yaxshilashdan iborat. 

Bugunning gapi

Inson qadri uchun

Soʻnggi yillarda Oʻzbekistondan yorqin shaxmat yulduzlari, jahon 
chempionlari yetishib chiqayotgani bejiz emas. Yurtdoshlarimizning 
dunyo shaxmat olamini qayta-qayta larzaga solayotganini ham tasodif deb 
boʻlmaydi. Zotan, Hindiston, Xitoy kabi davlatlar qatorida Oʻzbekiston 
shaxmat vatani degan sharafli nomga bemalol daʼvogarlik qila oladi.

OʻZINI TAKROR VA TAKROR NAMOYON ETAVERADI

ZAMON TALABLARIGA TEZ MOSLASHISH UCHUN 
PROFESSIONAL TA’LIM TIZIMI HAM O‘ZGARISHI KERAK

Bu haqda shu yil 5-fevral kuni 

ijtimoiy sohalar boʻyicha boʻlib 
oʻtgan vidoselektor yigʻilishida vazifa 
qoʻyilgan edi. Oʻtgan vaqt mobaynida 
tizimning samaradorligi tanqidiy 

oʻrganilib, qoʻshimcha chora-tadbirlar 
ishlab chiqildi.

Hozirgi kunda professional taʼlim 
tizimi uch turdagi muassasalar: 333 ta 

kasb-hunar maktabi, 227 ta texnikum 

va 112 ta kollejdan iborat. Ular 
tabaqalashganligi va dasturlari oʻrtasida 
uzviylik boʻlmagani sababli mavjud 
quvvatlardan unumli foydalanilmayapti.

Shu bois, mazkur 3 turdagi 

muassasalar negizida texnikumlar 

tarmogʻini rivojlantirish taklif 
etilmoqda. Unga koʻra, 600 ta texnikum 
tashkil etiladi. Maqbullashtirish 
natijasida boʻshaydigan 71 ta muassasa 
binosi maktablarga aylantirilib, 42 
mingta yangi oʻquvchi oʻrni yaratiladi.

Bundan tashqari, ilgari kollejlar 

turli vazirlik va idoralarga qarashli edi. 
Endi bu tizimda boshqaruv, tashkiliy va 

metodik jihatdan yagona davlat siyosati 

Oliy taʼlim, fan va innovatsiyalar 
vazirligi tomonidan yuritiladi.

Zamon talablariga tez moslashi-

shi uchun texnikumlarning akademik 

mustaqilligini kengaytirish moʻljal-
lanmoqda. Oʻqish muddatlari hamda 
davomiyligini kasb murakkabligi va 

oʻquvchining taʼlim darajasiga qarab 
belgilanishi koʻzda tutilmoqda.

Texnikumlarda taʼlim sifati va 
jozibadorligini oshirish maqsadida 

xalqaro taʼlim dasturlari yoʻlga 
qoʻyiladi. Dastlab tajriba tariqasida  
14 ta texnikumda Angliyaning “BTEC” 
dasturi joriy etiladi. Bitiruvchilarga 
70 ta davlatda tan olinadigan diplom 
beriladi hamda 200 dan ortiq xorijiy 
universitetlarga kirish imkoni yaratiladi. 

Natijaga qarab, bu tajriba bosqichma-

bosqich boshqa texnikumlarga ham 

tatbiq etilishi mumkin.
Qabul jarayonini ish beruvchilar 

talabi asosida shakllantirish ham 

muhim. Shu maqsadda elektron 
platforma yaratilib, unga barcha vazirlik 

va tarmoqlar ulanadi. Texnikumlarning 
taʼlim dasturlari sanoat tarmoqlari, 
tadbirkorlar birlashmalari, yirik ish 

beruvchilar va uyushmalar bilan 

kelishilganidan soʻng amaliyotga 
kiritiladi.

Taqdimotda Milliy malaka tizimini 

isloh qilish masalalari ham koʻrib 
chiqildi.

Soʻnggi yillarda bu borada muay yan 
ishlar qilindi. Lekin vazifalar undan-da 
koʻp. Mingdan ziyod ishchi kasblarning 
standartlari ishlab chiqilmagan. Ayrim 
kasblar boʻyicha kvalifikatsiyalar 
xalqaro talablarga mos kelmaydi.

Shu bois, endi Kasbiy malaka va 

bilimlarni rivojlantirish respublika 

kengashiga Bosh vazir raislik qiladi. 
Uning tarkibida 24 ta yangi tarmoq 
kengashlari tuziladi.

Shuningdek, Taʼlim sohasidagi 
loyihalar ofisi huzurida Milliy malaka 
tizimini rivojlantirish instituti faoliyati 

yoʻlga qoʻyiladi. Institut rivojlangan 
davlatlar tajribasi asosida Milliy malaka 

ramkasini yangi tahrirda qabul qiladi. 
Lavozim va kasblar klassifikatori qayta 
koʻrib chiqiladi, 100 ga yaqin zamonaviy 
kasblar kiritilib, hozir amaliyotda 

boʻlmaganlari chiqarib tashlanadi.
Davlatimiz rahbari texnikumlarni 

jihozlar va ish qurollari bilan taʼminlash, 
zamon talablariga mos ishchi-

mutaxassislar tayyorlash, buning uchun 

amaliyotga keng oʻrin berish yuzasidan 
oʻz fikrlarini bildirdi.

OʻzA

Prezident Shavkat Mirziyoyev 24-sentabr kuni 
kasbiy taʼlimni rivojlantirish va milliy malaka tizimini isloh qilishga oid 

takliflar taqdimoti bilan tanishdi.

Shukuh

Unda berilgan topshiriqlar asosida endi mutasaddilar 

eng ogʻir mahallalardagi nochor oilalarga borib, ijtimoiy-
iqtisodiy ahvolini oʻrganadi, kambagʻallikdan chiqarish 
choralarini koʻradi. Davlatimiz rahbari kambagʻallikka 
tushish sabablari har xil ekan, yechimi ham alohida-alohida 

boʻlishi kerakligini koʻrsatib oʻtdi.
Yigʻilishda kambagʻallikni qisqartirish boʻyicha keyingi 

yillar uchun “Kambagʻallikdan farovonlik sari” dasturi 
tayyorlanayotgani, unda yettita imkoniyat va masʼuliyat 
tamoyili asosida Oʻzbekistonning navbatdagi yangi 
yondashuvlari belgilab berilishi maʼlum qilinib, bundan 
buyon kambagʻallikni qisqartirish umummilliy harakatga 
aylanishi aytilgandi. Bu borada mutasaddilarga har bir 
mahallani toʻliq xatlovdan oʻtkazib, ulardagi “kambagʻal 
oilalar portreti”ni ishlab chiqish, kambagʻal oila boʻyicha 
individual dastur yaratish, unda har bir vazirlikning 

vazifasini aniq koʻrsatish kabi vazifalar belgilangandi.
Shu kabi vazifalar ijrosi doirasida 23-sentabrda 

Prezidentimizning “Kambagʻallikdan farovonlik sari” 
dasturini amalga oshirish boʻyicha birinchi navbatdagi 
chora-tadbirlar toʻgʻrisida”gi qarori qabul qilindi.

Nuqtayi nazar

QISHLOQ XO‘JALIGIDAGI NATIJALAR
OZIQ-OVQAT XAVFSIZLIGI VA BANDLIKDA 

KATTA AHAMIYATGA EGA

SOGʻLIQNI SAQLASH SOHASIDAGI ISLOHOTLAR 
SABAB TOBORA YAXSHILANIB BORYAPTI

OROLBO‘YI AHOLISI  
SALOMATLIGI

Nukus shahridagi Respublika koʻp tarmoqli 
tibbiyot markazida unga buyrak koʻchirib oʻtkazildi. 
Operatsiya mahalliy mutaxassislar hamda Toshkent 
shahridan kelgan jarrohlar tomonidan muvaffaqiyatli 

amalga oshirildi. Barcha xarajatlarni Davlat tibbiy 
sugʻurta jamgʻarmasi qopladi.

Kegeyli tumanidagi 
“Juzimbogʻ” ovul 
fuqarolar yigʻinida 
yashovchi Gulnor 
Yeshniyazovaga 
“Surunkali glomerulonefrit 
aralash formasi. Buyrak 
yetishmovchiligi rejali 
gemodializ” tashxisi 
qoʻyilgan. U mazkur 
kasallik bilan bir necha yil 
kurashib keldi. Bemorning 
donori — qizi Elenora 
Shaoʻdirbayeva oʻz xohishi 
bilan bir buyragini onasiga 
berdi. 

Bugungi yoshlar ongi azaliy qadriyatlar ildizidan uzilmagan 
holda tarbiyalanishida, zakovati jahonni lol qoldirishida, shubhasiz, 

ziyoli ajdodlarning oʻrni bor.

Boshlanishi 1-betda

* * *
Toshkent xalqaro aeroportida Vengriyaning 

Budapesht shahrida boʻlib oʻtgan 45-jahon 
shaxmat olimpiadasida munosib ishtirok etib, 
qariyb 200 ta davlat vakillari orasida faxrli 
uchinchi oʻrinni egallab, oʻzbek shaxmati tarixida 
yana bir yorqin sahifa ochgan shaxmatchilarimiz 
kutib olindi. Tadbirda Prezidentimizning terma 
jamoa aʼzolariga tabrigi oʻqib eshittirildi.

Davlatimiz rahbari tabrigida Oʻzbekiston 
shaxmat ustalari qoʻlga kiritgan ulkan yutuq 
yangi Oʻzbekistonda yoshlarga qaratilayotgan 
yuksak eʼtibor, sport va uning eng intellektual 
turi boʻlgan shaxmatni rivojlantirish boʻyicha 

amalga oshirilayotgan ulkan islohotlarimizning 
amaliy natijasi ekani taʼkidlandi. 

Darhaqiqat, mamlakatimiz sportida alohida 
oʻrin tutadigan shaxmatga aholini, ayniqsa, 
yoshlarni keng jalb etish boʻyicha qator chora-
tadbirlar amalga oshirildi. Buning natijasi 
oʻlaroq, shaxmatchilarimizning soʻnggi yillarda 
xalqaro arenalardagi shov-shuvli gʻalabalari 
ortidan Oʻzbekiston 2022-yilning eng yaxshi 
shaxmat mamlakati deb eʼtirof etildi va buning 
uchun “Tour Dʻor” — “Oltin minora” sovrinini 
qoʻlga kiritdi. Sovrinni Oʻzbekiston shaxmat 
federatsiyasiga fransiyalik mashhur grossmeyster 
Bashar Kuatli topshirdi. Hindistonda oʻtgan 
jahon shaxmat olimpiadasida birinchi marta 
yurtimiz vakillarining oltin medal olishi yangi 
Oʻzbekiston tarixiga buyuk gʻalaba sifatida 
bitildi.

Yurtimiz vakillarining 45-jahon shaxmat 
olimpiadasidagi  ishtiroki ham yorqin 
voqeliklardan biri boʻldi.   

— Qanday muhim fazilatlar egasi 
boʻlishimizga qaramay, har birimiz xatoga yoʻl 
qoʻyamiz. Ularni kelgusida oʻzimga foydasi 
tegishi mumkin boʻlgan tajriba deb hisoblayman, 
— deydi Nodirbek Abdusattorov. — 
Muvaffaqiyat toʻgʻridan toʻgʻri siz tomoningizdan 
oʻtkazilgan tajribalar soniga bogʻliq. Bir yutuq 
barcha muvaffaqiyatsiz urinishlaringizni “yuvib 
ketadi”. Bugungi natijaga erishish uchun 
ming, balki undan-da koʻproq magʻlubiyatga 
uchraganman. Yengilishga uyat emas, yangi 

Qayerda erkin ishlab, mehnati natijasidan 
bahramand boʻlish uchun qulay muhit yaratilsa, 
oʻsha joyda taraqqiyot, farovonlik boʻladi. 
Bugun yurtimiz dehqon-u fermerlari ana shunday 
sharoitga ega. Jumladan, ekin uchun urugʻlik, 
mineral oʻgʻit va boshqa zaruriy resurslar 
fermerning dalasigacha yetkazib berilib, barcha 
turdagi xizmatlar koʻrsatilmoqda.

Bu sohaning tarmoqlari koʻp va katta 
imkoniyatga ega. Soʻnggi yillarda paxtachilik, 
meva-sabzavotchilik, issiqxona xoʻjaligi, 
qayta ishlash sanoati kabi koʻplab yoʻnalishlar 
samaradorlik nuqtayi nazaridan isloh qilinmoqda. 
Xususan, 136 tumandagi 1 million gektardan 
ziyod yerda paxta yetishtiriladi. Hosildorlikni 
oshirish maqsadida odatdagilariga qoʻshimcha 
sifatida bu yil 42 ta istiqbolli va 18 ta xorijiy nav 
ekilgan. Ilk bor Xitoy, Hindiston va Turkiyadan 
olib kelingan navlar qariyb 100 ming gektarda 
parvarishlanmoqda. Shuningdek, yangi tajriba 
sifatida 112 ming gektarga tindirilgan urugʻ, 

Ushbu tadbir Oʻzbekiston Axborot va 
ommaviy kommunikatsiyalar agentligi hamda 
Ozarbayjon Mediani rivojlantirish agentligi 
hamkorligida ikki davlat oʻrtasidagi aloqalarni 
rivojlantirish boʻyicha “yoʻl xaritasi” doirasida 
tashkil etildi. Unda Oʻzbekiston Respublikasi 
Prezidenti matbuot kotibi Sh.Asadov, 
Axborot va ommaviy kommunikatsiyalar 
agentligi direktori A.Xodjayev, Ozarbayjon 
Respublikasi Mediani rivojlantirish agentligi 
ijrochi direktori A.Ismailov, Ozarbayjon 
Respublikasi Prezidenti Administratsiyasi 
NNT va kommunikatsiya bilan ishlash 
shoʻbasi rahbari K.Gasanov, Ozarbayjonning 
Oʻzbekistondagi elchisi G.Guliyev, parlament 
vakillari hamda ikki mamlakat jurnalistlari, 
matbuot kotiblari ishtirok etdi. 

Keyingi yillarda mamlakatimizda 
xalqaro aloqalar tubdan oʻzgardi. Ayniqsa, 
turkiy xalqlar oʻrtasidagi munosabatlar 
yangi bosqichga koʻtarildi. Ha, yangi 
Oʻzbekiston dunyoga ochildi. Oʻz oʻrnida 
jahon hamjamiyati ham bizga keng quchoq 
ochmoqda. Bunday doʻstona aloqalar 
mamlakatlarning har jihatdan yuksalishiga 
xizmat qiladi. Ana shunday vaziyatda 
mamlakatning siyosiy va iqtisodiy mavqeiga 
taʼsir koʻrsatuvchi dezinformatsiyaga qarshi 
kurash juda muhim. Chunki bitta yolgʻonning 
keng tarqalishi butun bir mamlakat, kerak 
boʻlsa, mintaqa haqida xato tasavvur paydo 
qilishi mumkin. Bu esa oʻz-oʻzidan sayyohlar 
oqimidan tortib, tadbirkorlarning sarmoya 
kiritishigacha boʻlgan yirik loyihalarga taʼsir 
qilishi mumkin.

Soʻnggi yillarda Oʻzbekiston va 
Ozarbayjon media sohasida hamkorlikni 
bosqichma-bosqich mustahkamlab 
bormoqda. Dunyoda geosiyosiy ziddiyatlar 
kuchaygan bir paytda bitta ezgu maqsad, 
tinchlik va taraqqiyot yoʻlini tanlagan 
mamlakatlarning media sohasida ham 
hamkorlik qilishi juda zarur. Zero, mushtarak 
maqsad birgalikda dadil qadam tashlashni 
taqozo etadi. Masalan, keyingi vaqtlarda 
ziddiyatlar kuchayishi axborot sohasiga 
taʼsir koʻrsatyapti. Mediamakonda yolgʻon 
yangiliklar soni ortmoqda, dezinformatsiya 
kampaniyalari avj olmoqda. Ayni vaqtda 
sunʼiy intellekt sababli mashhur shaxslarning 
soxta videolarini ishlash oson boʻlib qoldi. 
Oʻz-oʻzidan dezinformatsiya yanada keng 
tarqalib, insonlarni chalgʻitmoqda. Shunday 
davrda salbiy va soxta axborotga qarshi 
kurashdagi hamkorlik, tajriba almashish 

juda muhim. Media sohasidagi “yoʻl 
xaritasi” ikki davlatning ushbu tarmoqda 
aniq yoʻnalishlarini belgilab bergani bilan 
ahamiyatli. 

Bunday sharoitda davlatlarimiz axborot 
sohasidagi xatarlar hamda tahdidlarga qarshi 
turish borasida umumiy yondashuvlarni 
aniqlashi va saʼy-harakatlarni birlashtirishi 
kerak. Shu maqsadda forum doirasida 
mamlakatimizda boʻlib turgan Ozarbayjon 
Respublikasi delegatsiyasi aʼzolari hamda 
AOKA direktori Asadjon Xodjayev va 
mutasaddilar ishtirokida uchrashuv boʻlib 
oʻtdi. Unda joriy yilda Ozarbayjonda 
oʻtkazilgan “Shusha global media forum” 
hamda Toshkentda boʻlib oʻtayotgan media-
forum borasida mulohazalar bildirildi. “Yoʻl 
xaritasi”da belgilangan vazifalar ijrosi 
yuzasidan kelgusidagi rejalar muhokama 
qilindi. Shuningdek, joriy yil noyabrida 
oʻtkazilishi koʻzda tutilayotgan TDT Axborot 
rahbarlarining yigʻilishiga tayyorgarlik 
tadbirlari yuzasidan takliflar bildirildi va fikr 
almashildi. Qolaversa, ikki davlat oʻrtasidagi 
keng koʻlamli hamkorlik aloqalarini axborot 
va media sohasida mustahkamlashning 
istiqbolli loyihalari ustida ish yuritishga 
kelishildi.

Bundan tashqari, Ozarbayjon vakillari 
Oʻzbekiston Ekologiya, atrof-muhitni 
muhofaza qilish va iqlim oʻzgarishi 
vazirligi, Toshkent shahar ichki ishlar bosh 
boshqarmasida boʻlib, tajriba almashdi. 
Jarayonda mehmonlar axborot xizmatida 
kontent yaratish, OAV bilan aloqalarni 
rivojlantirish, press-turlar tashkil qilish, 
inqirozli vaziyatlardan chiqish kabi 
mavzularda qiziqarli maʼlumotlar oldi. Ochiq 
va doʻstona ruhda oʻtgan uchrashuvlarda 
mehmonlar yurtimizdagi islohotlar hamda 
mediamakon qiyofasi haqida iliq fikrlar 
bildirdi.

Taʼkidlanganidek, yangi Oʻzbekiston 
dunyo hamjamiyatini tinchlik va doʻstona 
aloqalarga chorlamoqda. Buni jahon 
hamjamiyatiga toʻgʻri va aniq yetkazib 
berishda mamlakatlarning mediamakondagi 
oʻrni va hamkorligi muhim ahamiyat kasb 
etadi. Ozarbayjon bilan hamkorlikdagi forum 
ana shunday ezgu niyatlarning navbatdagi 
amaliy ifodasi boʻldi.

Boboravshan GʻOZIDDINOV,
“Yangi Oʻzbekiston” muxbiri

Xalqaro forum 

Nuqtayi nazar

BOBOLARDAN MEROS BEBAHO SALOHIYAT
OʻZINI TAKROR VA TAKROR NAMOYON ETAVERADI

marra, yangi maqsad va tekin koʻnikma sifatida 
qaray boshlaganimdan beri oʻzimni xotirjam his 
qilaman, ozmi-koʻpmi gʻalabalarga erishaman. 
Yurtimizda boʻlib oʻtadigan 2026-yilgi jahon 
shaxmat olimpiadasida gʻoliblik maqomini 
qaytarib olish uchun bizga bugungi duranglar, 
magʻlubiyat va gʻalabalar tajriba koʻprigi 
boʻlib xizmat qiladi. Shuni alohida taʼkidlashni 
istardimki, har bir gʻalabamiz, musobaqalardagi 
ishtirokimiz davlatimizning eʼtiborida. 
Prezidentimizning bizga yoʻllagan tabrigi 
keyingi gʻalabalarga ruhlantiradi, kuch-quvvat 
bagʻishlaydi. 

Oʻzbekiston — imkoniyatlar mamlakati, 
isteʼdodlar yurti. Har bir sohada oʻziga xos 
qobiliyatini namoyon qiladigan, vatanimiz 
nufuzini yuksaltiradigan yoshlar zamini hamdir. 
Fikrimizga jonajon goʻshamizdan yetishib 
chiqayotgan, hayot falsafasini 64 katakli taxtaga 
jamlab, raqibini oʻylantirib qoʻyayotgan, 
mushohada yuritishga majbur qilayotgan 
yoshlarimiz koʻpligi ham yorqin misol boʻladi. 
Bugungi yoshlar ongi azaliy qadriyatlar ildizidan 
uzilmagan holda tarbiyalanishida, zakovati 
jahonni lol qoldirishida, shubhasiz, ziyoli 
ajdodlarning oʻrni bor.

—  Shamsiddinning ota-bobolari  chavandozlik 
bilan shugʻullangan. Polvon boʻlishgan, xalq 
shaʼni uchun bayramu yigʻinlarda belida belbogʻi 
bilan kurashga tushishgan, — deydi Shamsiddin 
Vohidovning bobosi Abduhalim Tangriyev. — 
Tabiiyki,  Shamsiddinning qonida ham polvonlik 

bor. Undagi kurashuvchanlik, toʻgʻri hamda 
tezkor fikrlash, raqibiga keskin zarbalar yoʻllash, 
magʻlubiyatlarda oʻzini oʻzi taftishu tanqid 
qilishi, gʻalabalarga polvonlarga xos  bosiqlik 
va xotirjamlik bilan erishishi — bularning bari 
bobolarining ruhi, qobiliyatlari uning qalbida aks 
sado berganidan dalolat.

Bu yilgi musobaqada qizlar jamoasi soʻnggi 
turda turkiyalik raqiblari ustidan gʻalaba qozondi, 
umumiy reytingda 12-oʻrinni egalladi. 5-taxtada 
dona surgan Nodira Nodirjonova shaxsiy hisobda 
2-oʻrin va kumush medalni qoʻlga kiritdi.

— Ayollar professional shaxmatining tarixi 
erkaklarnikiga qaraganda kechroq boshlangan. 
Ayollar oʻrtasidagi ilk jahon chempionati 
1927-yilda — erkaklar oʻrtasida ilk bor bunday 
musobaqa oʻtkazilganidan 41 yil keyingina 
boʻlib oʻtgan. Unda chexoslovakiyalik 
shaxmatchi Vera Fransevna Menchik gʻoliblikni 
qoʻlga kiritgan. Keyingilarida ham ayollar 
shaxmatida unga teng keladigani topilmadi va u 
yana yetti karra chempionlik unvonini himoya 
qildi, — deydi Nodira Nodirjonova. — Bugun 
mamlakatimizning amaldagi ayollar terma 
jamoasi yosh shaxmatchilardan tarkib topgan. 
Har birimizdagi kuch va tajriba oʻziga xos. 
Ayni paytda biz oʻzimizga bildirilgan ishonchni 
oqlashga harakat qildik. Albatta, bugungi oʻzbek 
ayollari natijasi kutilgan oʻrinlarda emasdir, 

ammo shaxmatga mehrimiz, davlatimiz 
tomonidan biz, yoshlarga koʻrsatilayotgan 
eʼtibor va imkoniyatlar, albatta, samarasini 
beradi.

Har safar yurtimiz yoshlarining jahoniy 
yutuqlariga guvoh boʻlib, komil idrokini sezib, 
amallar niyatlarga bogʻliqdir degan hikmatli gap 
yodga tushadi. Bugun ham shunday boʻldi. Erta 
tongdan uygʻongan hislarimiz endi qogʻozga 
koʻcha boshladi: bu safar ham aqlu zakovat bilan 
gʻolib boʻldik. Dunyo yangi Oʻzbekistonga, 
Uchinchi Renessans asoschilari — oʻzbek 
yigitlariga havas qildi, qoyil qoldi, tan berdi. 

— Oʻgʻlim shaxmatchi boʻlganidan 
afsuslanmayman. Bu uning va bizning 
tanlovimiz. Men ham, u ham bundan ming-
ming rozimiz. Bir ona uchun beriladigan 
baxtdan-da koʻprogʻiga erishdim, — 
deydi Nodirbek Yoqubboyevning onasi 
Yorqinoy Roʻzmetova. — Agar nimadandir 
afsuslanadigan boʻlsam, yurtimizdagi barcha 
yoshlar shaxmatga birdek qiziqmaganidan 
afsuslanishim mumkin. Albatta, bugungi 
yosh shaxmatchilar “oltin davr egalari”. 
Mana shu “oltin boshli” yigitlarga tengqurlari 
ergashishini, bir-biriga oʻrnak boʻlishini, bir-
birini qoʻllab-quvvatlab turishini istardim, 
xolos.

Sohibqironning toji oʻz vaqtida yer yuzining 
uchdan bir qismiga nur sochgan boʻlsa, 
2004-yil Rustam Qosimjonovning, 2022- 
va 2024-yillar “oltin avlod”ning gʻalabalari 
sayyoramiz sarhadlariga yoyildi. Shaxmat 
Uchinchi Renessans poydevorini qurish baxtiga 
muyassar boʻlayotgan yoshlarning shaxsiyati va 
intilishlarida muhim oʻrin tutadi. U intellektual 
oʻsish, raqobatbardoshlikni rivojlantirish va 
intizomni tarbiyalash vositasi sifatida qadrlanadi. 
Shaxmat boʻyicha tizimli taʼlim, jamoatchilikning 
kuchli qoʻllab-quvvatlashi va muvaffaqiyat 
hikoyalarining uygʻunligi Oʻzbekistonda 
yoshlar orasida shaxmatga qiziqish va ishtiyoqni 
oshirishda davom etaveradi.

Azizbek YUSUPOV,
“Yangi Oʻzbekiston” muxbiri

Mamlakatimiz aholisining yarmi qishloq joylarda istiqomat qiladi. 
Tabiiyki, ularning turmush farovonligi qishloq xoʻjaligi tarmogʻi 
rivoji bilan uzviy bogʻliq. Zero, agrar tizim nafaqat aholini oziq-ovqat 
mahsulotlari, balki sanoatning koʻpgina sohalarini xomashyo bilan 
taʼminlovchi muhim tarmoqdir.

200 ming gektarga viloyatlararo va tumanlararo 
navlar almashlab ekildi.

Prezidentimiz shu yil 19-sentabr kuni qishloq 
xoʻjaligidagi islohotlar ijrosiga oid taqdimot 
bilan tanishish davomida bajarilgan ishlarni 
alohida qayd etib, sohani yanada rivojlantirish 
boʻyicha ustuvor vazifalarni belgilab berdi. 
Masalan, xorijdan urugʻ olib kelishda raqobat 
muhiti yaratish, paxta yetishtirish agrotexnikasini 
rivojlantirish zarurligiga urgʻu berildi. Bu bejiz 
emas. Sababi, qishloq xoʻjaligidagi hosildorlik, 
birinchi navbatda, urugʻga bogʻliq. Lekin koʻp 
fermerlar urugʻlik uchun ustamani kam toʻlashni 
oʻylab, samarasi past urugʻ ekyapti. Bu esa 
hosildorlikka taʼsir koʻrsatyapti. Yangi urugʻ 
navini sinovdan oʻtkazib, davlat reyestriga kiritish 
uchun  esa 5 yil vaqt ketadi.

Taqdimotda bu masalaga alohida eʼtibor 
qaratilib, navlarni sinashning yangi tizimi 
joriy qilinishi belgilandi. Unga koʻra, 31 ta 
elita urugʻchilik xoʻjaligi va 6 ta urugʻlik 

tay yorlash sexidagi davlat ulushi ommaviy 
savdoga chiqariladi. 46 ta urugʻchilik korxonasi 
birlashtirilib, hududlarda 13 ta  zamonaviy 
korxona tashkil etiladi. Yangi urugʻlar 2 yilda 
ekishga joriy qilinadi.

Mamlakatimizda bogʻdorchilikni 
rivojlantirish va eksport imkoniyatini oshirishga 
ham ustuvor vazifa sifatida qaralmoqda. Ayniqsa, 
uzum yetishtirish, tokzorlarni koʻpaytirish va 
ishlov berish, sugʻorishda yangi texnologiyalarni 
joriy etishga katta eʼtibor berilayotir.

Binobarin, uzumchilik bogʻdorchilikning 
koʻhna tarmoqlaridan biri boʻlib, hozir koʻpgina 
mamlakatlarning xalq xoʻjaligida salmoqli 

oʻrin egallaydi. Mamlakatimizda uzumchilik 
tarmogʻining yildan yilga rivojlanib, hosildorligi 
oshib  borayotgani aholining ushbu mahsulotga 
ehtiyojini qondirish bilan birga iqtisodiyotimizni 
barqaror rivojlantirishda muhim omil 
boʻlmoqda. Oilaviy byudjetga daromad qoʻshib, 
aholining turmushi yaxshilanishiga, yoshlar 
bandligini taʼminlashga xizmat qilyapti. Bu 
boradagi ishlar oʻz samarasini berayotgani 
sababli joylarda tokzorlar nafaqat kengaymoqda, 
balki hosildorligi ham ortib boryapti. Ayni 
vaqtda yurtimizda 266 ming gektar bogʻ va 132 
ming gektar tokzor bor. Bu tarmoqda koʻplab 

odamlarning doimiy va mavsumiy ish bilan 
bandligi taʼminlangan. Biroq bu unumdor 
tabiatimizga yarasha emas. Chunki hududlarda 
yaxshi foydalanilmayotgan yerlar, boʻsh adirlar 
koʻp. Yigʻilishda endi bunday yerlarda mevali 
bogʻlar, jumladan, uzumzor va olmazorlar 
barpo etishning yangi tizimi joriy qilinishi, 
yaʼni Agrosanoatni rivojlantirish agentligi 
hududlarning ixtisoslashuvi hamda tuproq-iqlim 
sharoitini inobatga olib, loyihalarning texnik 
iqtisodiy asoslarini ishlab chiqishi belgilandi. 
Bu uzumchilikni rivojlantirish bilan birga aholi 
daromadini oshirish, bandligini taʼminlashga 
qaratilgan muhim qadam boʻldi.

Bu jarayonda yerni tayyorlash, koʻchat olish, 
ekish va sugʻorish tizimlari oʻrnatish hamda 

bogʻ hosilga kirguncha 3-yil parvarishlash uchun 
imtiyozli kreditlar ajratilishi ham eʼtiborga molik. 
Yangi tashkil etilgan sanoatlashgan bogʻlarga 
100 foiz zamonaviy suv tejovchi texnologiyalar 
oʻrnatiladi. Bu, oʻz navbatida, suv resurslarini 
tejash, undan maqsadli va samarali foydalanish 
hamda hosildorlikni oshirishga turtki beradi. 

Taqdimotda qayd etilganidek, bunday 
loyihalarga yer ajratish tizimi ham oʻzgaradi. 
Mahalliy hokimlar hosildorligi past yer oʻrnida 
bogʻ barpo etish boʻyicha taklif kiritadi. Ular 
ochiq elektron tanlov asosida 30 yil muddatgacha 
ijaraga beriladi. Zero, bogʻ va tokzorlarni 
sanoatlashgan tarzda barpo etish muhim.

Suv — hayot, salomatlik, oziq-ovqat, energiya 
va atrof-muhit uchun eng muhim resurs. Biroq 
shunday hayotiy resurs zaxirasi cheklangan. 
Suvni tejab ishlatishni oʻrganmas ekanmiz, 
yaqin kelajakda xavotirli oqibatlarga duch 
kelishimiz turgan gap. Shu nuqtayi nazardan, 
mamlakatimizda suvni tejovchi texnologiyalarni 
keng joriy etish nafaqat suv sarfini kamaytirish 
imkonini beradi, balki “yashil” iqtisodiyotga 
oʻtishning asosiy elementiga aylanadi. Bu, 
oʻz navbatida, Oʻzbekistonning barqaror 
rivojlanishini taʼminlaydi. Chunki bugun suvni 
tejash dolzarb masala, hududlarda 732 ming 
gektar paxta va gʻalla maydoni ichki nasos 
agregati orqali sugʻorilmoqda. Ularning 41 
foizida energiya isteʼmoli yuqori.

Taqdimotda bu masalaga ham urgʻu berilib, 
paxta va gʻalla yetishtiruvchilar ixtiyoridagi 
nasoslarni modernizatsiya qilish uchun bir 
martalik subsidiya ajratishni yoʻlga qoʻyish 
taklifi bildirildi. Bu juda oʻrinli taklif boʻlib, u 
orqali elektr energiyasi sarfi va sugʻorish vaqtini 
60 foizgacha kamaytirish, pirovard natijada 
mahsulot tannarxini pasaytirishga erishiladi.

Bugun mamlakatimiz qishloq xoʻjaligi 
sohasidagi islohotlar xalqimizning farovon 
turmush kechirishi, yurtimiz taraqqiyotini 
taʼminlashning kafolati boʻlib xizmat 
qilyapti. Muhimi, bu yangilanish va 
oʻzgarishlarni odamlar oʻz hayotida 
sezmoqda. Yigʻilishda belgilab berilgan 
salmoqli vazifalar ijrosini taʼminlashda 
barcha rahbarlar qatori biz — deputatlar 
ham faol va tashabbuskor boʻlamiz.

Odinaxon OTAXONOVA,
Oliy Majlis Qonunchilik palatasining Agrar va suv xoʻjaligi 
masalalari qoʻmitasi aʼzosi

DEZINFORMATSIYA
Unga qarshi kurash mamlakat 

taraqqiyotidagi muhim omil

Bugungi global va axborot asrida toʻgʻri va ishonchli maʼlumot topish 
mushkul boʻlib bormoqda. Chunki zamonamizda insonlarni axborot orqali 

boshqarib, oʻzining maqsadi yoʻlida foydalanish odatiy holga aylandi. 
Demak, har birimiz har soniya hushyor hamda dezinformatsiyaga qarshi 

maʼnaviy immunitetga ega boʻlishimiz kerak. Bunda, ayniqsa, jurnalistlar, 
idora va tashkilotlar axborot xizmati xodimlarining alohida oʻrni bor. 

Poytaxtimizda oʻtkazilgan “Raqamli asrda haqiqatni izlashda 
dezinformatsiyaga qarshi kurash” I Oʻzbekiston — Ozarbayjon media-

forumi ana shunday dolzarb masalaga bagʻishlandi.

Shukuh

QISHLOQ XO‘JALIGIDAGI NATIJALAR
OZIQ-OVQAT XAVFSIZLIGI VA BANDLIKDA 

KATTA AHAMIYATGA EGA

YANGI O‘ZBEKISTON

Partiya rahbarlarning jamiyat va xalq oldidagi hisobdorligini 
doimiy tarzda oshirib borish lozim deb hisoblaydi. Bu tamoyil rahbarlarning 
xalqqa yaqinroq boʻlishiga, ularning ehtiyojlarini toʻgʻri tushunib, hal etishga 

koʻmaklashadi.
www.yuz.uz yuz.uznews yuz.uz_news yuzyuz_official 2024-yil 25-sentabr, 195-son

“MILLIY TIKLANISH” DEMOKRATIK PARTIYASI VA 

UNING NOMZODLARIGA OVOZ BERING!

Oʻylaymizki, yuqorida partiyamiz tomonidan ilgari surilgan tashabbuslar 
mamlakatimiz taraqqiyotiga yangi ilhomlantiruvchi kuch boʻlib  qoʻshiladi.

“Milliy tiklanish” demokratik partiyasi 2025–2029-yillarga moʻljallangan 
saylovoldi dasturida xalqimiz va vatanimiz manfaatiga xizmat qiluvchi taklif 
va tashabbuslar hayotiyligini taʼminlashda Siz, aziz saylovchilarning qoʻllab-
quvvatlovingizga tayanadi. Oliy Majlis Qonunchilik palatasi hamda mahalliy 
kengashlarga boʻlib oʻtadigan saylovlarda partiyamizga va partiyatmizdan 
koʻrsatilgan nomzodlarga bergan ovozingiz Sizning bizga ishonchingizdir!

“Qadriyatlarga tayangan taraqqiyot!” gʻoyasi atrofida birlashib, 
 mamlakatimiz taraqqiyotini birgalikda taʼminlaymiz! 

Nodirbek TILAVOLDIYEV,
Feruza MUHAMMEDJANOVA,

“Milliy tiklanish” demokratik partiyasi
Markaziy kengashi raisi oʻrinbosarlari

“Milliy tiklanish” demokratik partiyasi, avvalo, xalqimiz manfaatlari, partiya gʻoya va 
maqsadlaridan kelib chiqib, shuningdek, vatanparvar nomzodlar va xalqchil dastur saylovda 

gʻalaba qozonishning asosiy mezoni ekanligini chuqur anglagan holda oʻzining 2025–2029-yillarga 
moʻljallangan Saylovoldi dasturini ishlab chiqdi va saylovchilar eʼtiboriga havola etdi. Yangi Oʻzbekiston islohotlari 
mazmuniga hamohang boʻlgan mazkur hujjat partiyaning navbatdagi qadamlari uchun strategik dastur vazifasini 
oʻtaydi.

QUDRATLI DAVLATGA TAYANGAN, QONUNLARI 

MILLIY VA UMUMINSONIY QADRIYATLARGA UYG‘UN, INSON QADRI 

BALAND, FAROVON JAMIYAT QURISH – BOSH MAQSADIMIZ!

Bugungi tinch va farovon hayotimizda koʻp millatli xalqimizning 
oʻzaro ahil yashashi muhim oʻrin tutadi. 
Shu bois, partiyamiz millatlararo munosabatlar borasidagi 
siyosatni, xususan, bagʻrikenglik va insonparvarlikni keng targʻib 
etishni, millatlararo hamjihatlikni, jamiyatda fuqarolar totuvligini 
mustahkamlashni, barcha fuqarolarga millati, eʼtiqodidan 
qatʼi nazar, teng huquq va imkoniyatlar yaratishni qoʻllab-
quvvatlaydi. Bu borada “Biz — birmiz, oʻzbekistonlikmiz!” 
gʻoyasini qoʻllab-quvvatlash, fuqarolarning tinch va farovon 
hayoti hamda birdamligini mustahkamlash, ularni doʻstlik, ahillik, 
vatanparvarlik, mamlakat taqdiri uchun masʼullik va daxldorlik 
tuygʻusi atrofida jipslashtirishni ilgari suramiz.

“

YANGI O‘ZBEKISTON

TA’LIM VA 
TARBIYA – MILLIY 

TARAQQIYOT POYDEVORI

Yangi Oʻzbekiston hayotining barcha sohasidagi 
islohotlar taʼlim tizimini ham zamonaviy talablar 
asosida rivojlantirish imkonini beryapti.

“Milliy tiklanish” demokratik partiyasining 
2025–2029-yillarga moʻljallangan saylovoldi 
dasturida eng ustuvor vazifa sifatida sogʻlom 
va barkamol avlodni tarbiyalash, yoshlarning 
intellektual salohiyatini roʻyobga chiqarish, ularni 
zamon talablariga javob beradigan shaxslar etib 
voyaga yetkazish uchun zarur barcha chora-
tadbirlarni koʻrish va nazorat qilish belgilangan.

Xususan, dasturda “Taʼlim va tarbiya — 
taraqqiyot poydevori” shiori ostida yosh avlod 
hayoti va kamoloti, mamlakatimiz kelajagi boʻlgan 
farzandlarimizning, avvalo, maktabgacha taʼlim 
bosqichidanoq aql-idroki va zehnini oʻstirish, 
maktabgacha va maktab taʼlimi bilan bogʻliq eng 
ustuvor mezonlar, dolzarb masala va muammolar 
yechimi qamrab olingan.

Statistik maʼlumotlar maktabgacha va maktab 
taʼlimi tizimida soʻnggi olti yilda bolalarni 
maktabgacha taʼlim bilan qamrab olish darajasi 27 
foizdan 70 foizga yetgani, yaʼni 2 millionga yaqin 
bola bogʻchaga borayotganini koʻrsatmoqda. 
Maktablar soni ham keyingi 5 yilda 660 taga 
koʻpaydi va 2023-2024 oʻquv yili boshidan 
faoliyat yuritayotgan umumtaʼlim muassasalari 
soni 10 ming 750 tadan oshdi. Jumladan, 
yurtimizda 14 ta Prezident maktabi, 9 ta ijod 
maktabi va 182 ta ixtisoslashtirilgan maktab 
faoliyat yuritmoqda.

Biz oʻtgan yillardagi tajriba va hayot 
talabidan kelib chiqib, milliy tarbiya asoslari va 
milliy taʼlim dasturlarini rivojlantirish, uzluksiz 
tarbiya va taʼlim uygʻunligining huquqiy 
asoslarini kafolatlash choralarini koʻrish uchun 
Yangi avlod tarbiyachisi va pedagoglarini 
tayyorlash davlat dasturini qabul qilish, 
shuningdek, pyedagogikaga layoqati bor maktab 
bitiruvchilarini saralash va davlat buyurtmasi 
asosida oʻqishini tashkil etish, uch yoshgacha 
boʻlgan bolalar uchun ularning yoshiga mos 
milliy videomahsulotlar kontentini yaratish, 
tarbiyachi va oʻqituvchilarni ishga qabul 
qilish hamda oldingi ish faoliyatini oʻrganish, 
psixologik testlardan oʻtkazish tartibini joriy 
etish va oʻquvchilarning sifatli taʼlim olishi 
uchun malakali pedagog kadrlarni saralab olish 
maqsadida maktablarda pedagoglarni tanlov 
asosida ishga qabul qilishning shaffof tizimini 
joriy etish lozim deb hisoblaymiz.

Navbatdagi yoʻnalish esa oliy va oliy 
taʼlimdan keyingi taʼlim hamda professional 
taʼlimdir. 2017-yili oliy taʼlim muassasalari 
soni 77 tani tashkil etgan boʻlsa, 2024-yilga 
kelib, davlat OTMlari soni 114 ta, xorijiy OTM 
filiallari 29 ta va nodavlat OTMlar soni 67 tani 
tashkil etmoqda. Bu ayni paytda 210 ta oliy 
taʼlim muassasasi talabalar xizmatida deganidir.

Yuqoridagilardan kelib chiqib, oliy va oliy 
taʼlimdan keyingi oʻqitish tizimini yanada 
takomillashtirish maqsadida milliy ilmiy 
kadrlarni tayyorlash tizimini qayta koʻrib 
chiqish, byurokratik talablarni bekor qilish, Oliy 
attestatsiya komissiyasini isloh etish, oʻzbek 
tilidagi maʼlumotlar bazasini kengaytirish, 
har yili xorijiy tildagi mingta ilmiy adabiyotni 
davlat tiliga tarjima qilish choralarini koʻramiz.

MA’NAVIY 

TARAQQIYOTNI 

TA’MINLASH, MADANIYAT 

SOHASINI YANGI 

BOSQICHGA OLIB CHIQISH 

CHORALARINI KO‘RAMIZ

“Milliy tiklanish” demokratik partiyasi istiqbolli 
gʻoya va tashabbuslarni qoʻllab-quvvatlasa-da, 
milliylik, urf-odat, anʼana va qadriyatlar masalasida 
konservativ gʻoyalar tarafdori boʻlib qolaveradi. 
Shu bois, partiya yangi saylovoldi dasturida 
“Qadriyatlarga tayangan taraqqiyot” shiori 
ostida milliy qadriyatlarni saqlash va taraqqiyotni 

taʼminlash maqsadida milliy madaniyat va 
maʼnaviyatni rivojlantirish, qadriyatlarni 
saqlash va boyitishga alohida eʼtibor qaratish 
bilan birga madaniy meros muhofazasi, undan 
foydalanish, tashkiliy-huquqiy asoslarini 
yaratishni asosiy vazifa sifatida belgilab oldi. 
Shuningdek, partiya oʻzbek tilining nufuzi va 
obroʻsini saqlash yuzasidan davlat tili maqomini 
oshirish, keng targʻib etishga alohida eʼtibor 
qaratadi.

Ushbu yoʻnalish doirasida partiya 
madaniy merosimizni asrab-avaylash, undan 
ehtiyotkorona foydalanish va kelajak avlodlarga 
yetkazish masalasiga alohida eʼtibor qaratgan 
holda madaniy meros obyektlarini ijaraga 
berish tizimini tartibga solish tashabbusini 
ilgari surmoqda.

Maʼlumotlarga koʻra, mamlakatimizda 
8210 ta moddiy madaniy meros koʻchmas mulk 
obyekti sifatida davlat muhofazasiga olingan 
boʻlib, ularni saqlash bilan bogʻliq muammolar 
mavjud.

Aynan shu sababli partiyamiz madaniy meros 
obyektlarini ijaraga berish tizimini tartibga 
solish tarafdori boʻlib maydonga chiqmoqda. Bu 
tashabbus orqali madaniy yodgorliklardan tijoriy 
maqsadlarda foydalanish tartibini belgilash, 
ularni milliy boylik sifatida butunicha saqlab 
qolishga harakat qilayotir.

Shuningdek, partiya har qanday sharoitda 
milliy manfaatlarni murosasiz himoya qilish, 
jamiyatni yot madaniyatlar hisobiga emas, balki 
urf-odat, anʼana va qadriyatlarga asoslanib 
rivojlantirish maqsadida oʻz saylovoldi 
dasturining maʼnaviy yuksalish va madaniyatni 
rivojlantirish yoʻnalishida “Davlat tili 
haqida”gi qonunchilikni buzganlik uchun 

javobgarlikni kuchaytirish masalasiga ham 

alohida eʼtibor qaratadi.

OILANI 

MUSTAHKAMLAYMIZ,

AYOLLAR VA YOSHLARGA 

MUNOSIB SHAROIT 

YARATAMIZ

Biz uchun “Oila — muqaddas qoʻrgʻon!”. 
Onalik, otalik va bolalikning davlat tomonidan 
muhofaza qilinishi, ayollar va erkaklar teng 
huquqli deb eʼtirof etilishi, ularga jamiyat va 
davlat ishlarini boshqarishda hamda barcha 
sohalarda teng huquq va imkoniyatlar berilishi 
partiyaning ustuvor maqsadlariga uygʻundir.

Shundan kelib chiqib, partiya oila shaʼni va 
shavkati himoyachisi — erkaklarning  oiladan, 
bola tarbiyasidan  uzoqlashishining oldini olish, 
“Otalar kuni” — ijtimoiy-siyosiy kun sifatida 
bayram qilinishini joriy etishni taklif qilmoqda.

Darhaqiqat, bu borada buyuk alloma Saʼdiy 
Sheroziy “Oilada asosiy tayanch otadir. U 
masʼuliyatli tarbiyachidir. Ota oʻz  bolalarini 
tarbiyalashi, oʻqitishi, hunarga oʻrgatishi, 
jismonan chiniqtirishi kerak. Qobiliyat oʻz-
oʻzidan rivojlanmaydi. Uning rivojlanishi 
uchun bolani  tarbiyalash kerak, tarbiya 
boʻlmasa, boladagi qobiliyat ham soʻnadi”, deya 
taʼkidlaydi. Bu bilan aytish kerakki, partiya milliy 
qadriyatlarimizni asrlar osha mustahkamlab, yangi 
avlodga meros qilib qoldirish tarafdoridir. 

Asrlar osha xalqimizda ayol zotiga hurmat 
va eʼtirof eng oliy qadriyatlardan sanalgan. 
Xalqimizda “Ayol bir qoʻli bilan beshikni, 
ikkinchisi bilan dunyoni tebrata oladi” degan 
naql bor.

Biz jamiyatning barcha jabhasida ayollarning 
ijtimoiy va siyosiy faolligini yanada oshirishni 
qoʻllab-quvvatlaymiz. Bu borada mehnat 
jamoalarida gender tenglikni taʼminlashga oid 

taʼlimni rivojlantirish, moslashuvchan ish vaqtini 
joriy qilish, ayollarning oilada koʻproq boʻlishi 
uchun sharoit yaratish va talaba onalarning 
farzandlari uchun oliy taʼlim muassasalari huzurida 
maxsus bolalar xonalari yoki bogʻchalar tashkil 
etish kabi tashabbuslarni ilgari suryapmiz.

Shu oʻrinda partiyaning nikohdan 
ajralishlar oqibatida uy-joysiz qolgan ayollar 
va ularning farzandlari manfaatlarini himoya 
qilish tashabbusi davr talabiga aylandi, desak, 
mubolagʻa boʻlmaydi.

Bu taklif va tashabbuslar bugungi yangi 
gender siyosati borasidagi islohotlar natijasida 
fuqarolik jamiyati negizlari ham yangicha 

tizimda shakllanishiga xizmat  qilishiga 
ishonamiz. Bu jarayonlarda ayollarning roli 
alohida boʻlib, ularni doimo qoʻllab-quvvatlash 
nafaqat davlatning, balki har bir partiyaning 
insoniylik burchi deb hisoblaymiz.

Bugungi yoshlar uchun yaratilayotgan 
imkoniyatlar vatanparvarlik,  insonparvarlik 
hamda bagʻrikenglik kabi xislatlarni 
yanada mustahkamlashga xizmat qilmoqda. 
Partiya shularni inobatga olib, “Yosh 
millatparvarlar” shiori ostida yoshlarning 

birlashishi, milliy va  umuminsoniy  qadriyatlarga 
sodiqlik ruhida tarbiya topishi, qalbida shu 
yurt farzandi ekani hamda xalqimizning buyuk 
tarixi va boy madaniy merosidan faxrlanish 
tuygʻusini izchil shakllantirish tarafdoridir.

MILLIY IQTISODIYOT 

VA TURIZMNI 

RIVOJLANTIRAMIZ

“Milliy tiklanish” demokratik partiyasi oʻz 
gʻoya va maqsadlaridan kelib chiqib, milliy 
qadriyat va anʼanalarni asrash, til, taʼlim va 
tarbiya masalalari qanchalik muhim boʻlsa, 
milliy iqtisodiyot va uning asosiy drayverlaridan 
biri boʻlgan turizmni rivojlantirish ham asosiy 
maqsadlarimizdan biri deb hisoblaydi.

Shundan kelib chiqib, qadriyatlarga 
tayangan bozor iqtisodiyoti asoslarini 
mustahkamlash, milliy iqtisodiyotda erkin 
bozor munosabatlarini shakllantirish, 
xususiy mulk daxlsizligi, erkin va halol 
raqobat munosabatlarini soʻzsiz taʼminlash, 
zamonaviy, adolatli pensiya va tibbiy sugʻurta 
tizimlarini yaratish singari tashabbuslar ilgari 
surilmoqda.

Iqtisodiy raqobat tobora kuchayib borayotgan 
bugungi sharoitda mahalliy ishbilarmonlar va 
tuzilmalar manfaatini oqilona himoya qilish, 
bozor munosabatlari  sharo itida “Saxovatli 
tadbirkor” va “Halol mansabdor” mezonlari 
asosida fuqarolarni  ragʻbatlantirish va ularni keng 
jamoatchilikka tanishtirish orqali jamiyatni 
qadriyatlar atrofida birlashtirish kabi partiya 
dasturidagi vazifalarni milliy iqtisodiyot va 
turizmni rivojlantirishning ustuvor yoʻnalishlari 
sifatida baholash mumkin. Partiya saylovoldi 
dasturida koʻtarilgan ushbu tashabbuslar esa 
yaqin kelajakda Oʻzbekistonning “daromadi 
oʻrtachadan yuqori boʻlgan davlatlar” qatoridan 
oʻrin olishiga erishishga oʻzining munosib hissasini 
qoʻshadi.

Bu yoʻnalishlarda eng muhim isteʼmol 
tovarlarining bozor narxlari barqarorligini 
taʼminlash, kitob ishlab chiqarish va kitob 
sotuvida qoʻllanadigan qoʻshimcha qiymat 
soligʻi boʻyicha imtiyozlar joriy etish, soliqqa 
tortish tizimini soddalashtirish, qazib olinadigan 
yoqilgʻilarga bogʻliqlikni bosqichma-bosqich 
kamaytirish, “yashil” energiyaga oʻtishni 
ragʻbatlantirish va milliy valyutaning qadrini 
oshirish, milliy sugʻurta tizimini keng jalb 
qilish kabi aniq taklif va tashabbuslari ushbu 
partiyaning milliy iqtisodiyotni har tomonlama 
rivojlantirish kabi gʻoyalar bilan ham saylovlarga 
jiddiy kirib kelayotganini koʻrsatadi.

Shuningdek, turizmni rivojlantirish ham 
partiyaning asosiy tashabbuslaridan boʻlib, u, 
birinchidan, milliy madaniy meros obyektlarini 
muhofaza qilish, tarixiy obidalarni saqlash, 
milliy madaniyatni keng targʻib qilish kabi 
maqsadlarimizga mos kelsa, ikkinchidan, 
mamlakatning iqtisodiy rivojlanishida muhim 
oʻrin tutadi.

Shundan kelib chiqib, partiya turizm sohasini 
umummilliy harakatga aylantirish, “ochiq 

eshiklar” siyosatini yuritish, vizasiz kirish 
tizimini kengaytirish, “Turizm assambleyasi” 
kollegial-konsultativ kengashi faoliyatini tashkil 
etish hamda turizmni kompleks rivojlantirish 
boʻyicha 2030-yilgacha boʻlgan strategiyani 
ishlab chiqish tashabbuslarini ilgari suryapti.

MILLIY VA UMUMINSONIY 

QADRIYATLARGA 

TAYANGAN JAMIYAT 

BARPO ETAMIZ

Davlat boshqaruvi va jamoatchilikda 
qonuniylikning ustuvorligi — milliy 
taraqqiyotimiz kafolati, aslida. Shundan kelib 
chiqib, partiya qonun ustuvorligi davlat 
boshqaruvining asosiy tamoyili boʻlishi 
lozim deb hisoblaydi. Bunda, ayniqsa, 
qonun oldida barchaning tengligi, davlat 
va huquqni muhofaza qiluvchi organlar 
ustidan jamoatchilik nazoratining samarali 
mexanizmlari ishlashini taʼminlash eng muhim 
jihatdir. Shu bilan birga, sud tizimida advokat 
va prokurorning teng huquqliligi adolatli 
sud jarayonlarini taʼminlashga imkon beradi. 
Natijada davlatning huquqiy tizimi fuqarolar 
uchun tayanchga aylanadi.

Partiya rahbarlarning jamiyat va xalq 
oldidagi hisobdorligini doimiy tarzda oshirib 
borish lozim deb hisoblaydi. Bu tamoyil 
rahbarlarning xalqqa yaqinroq boʻlishiga, ularning 
ehtiyojlarini toʻgʻri tushunib, hal etishga 
koʻmaklashadi. Shuningdek, aholi bilan 
ochiq muloqot qilish, fikr-mulohazalarini eshitish 
va muammolarni birgalikda hal etish davlat 
boshqaruvining samaradorligini oshiradi. Bunday 
yondashuv rahbarlik masʼuliyatini kuchaytirib, 
oʻz xatti-harakatlarida xalq manfaatlarini birinchi 
oʻringa qoʻyishga undaydi.

Korrupsiyaga qarshi kurashish masalasi 
Oʻzbekistonda davlat siyosatining ustuvor 
yoʻnalishlaridan biridir. Buni keyingi yillarda 
qabul qilingan normativ-huquqiy hujjatlar, 
korrupsiyaning oldini olishga qaratilgan maʼmuriy 
islohotlar misolida ham koʻrish mumkin.

Bu jarayonlarni izchil davom ettirish uchun 
“Milliy tiklanish” demokratik partiyasining 
saylovoldi dasturida “Davlat xizmatchisining 
halollik tekshiruvi” institutini joriy etish, davlat 
 xizmatchilari sonini muntazam kamaytirib borish 
taklifi ilgari surilyapti. Ushbu takliflar davlat 
xizmatini toʻgʻri tashkil etish, korrupsiyaga 
qarshi kurashish, davlat organlari faoliyatining 
samaradorligini oshirish va jamoatchilik 
ishonchini mustahkamlashga xizmat qiladi, 
albatta. Shuningdek, ushbu takliflar amalga 
oshsa, davlat xizmatidagi professionalizm 
va axloqni yanada mustahkamlash imkoni 
yaratiladi.

“Milliy tiklanish” parlament va siyosiy 
partiyalar faoliyatini takomillashtirib 
borishga alohida eʼtibor qaratadi. Davlat 
boshqaruvida parlamentning rolini 
kuchaytirish, qonun ijrosini nazorat 
qilish, davlat organlari faoliyati shaffofligini 
taʼminlash davlatning barqaror va adolatli 
rivojlanishini taʼminlaydi. Bunda asosiy 
maqsad hukumat faoliyati ustidan samarali 
parlament nazoratini amalga oshirish va har 
bir qonunning hayotga toʻgʻri tatbiq etilishini 
kafolatlashdir.

Oilani mustahkamlash, jamiyatning asosiy 
boʻgʻini sifatidagi ahamiyatini oshirish 
ham diqqatimiz markazidagi masaladir. 
Shu munosabat bilan partiya dasturida 
oilaviy nizolarni koʻrib chiqish boʻyicha 
sudyalarni ixtisoslashtirish ishlarini davom 
ettirish, yarashtiruv institutining qoʻllanish 
doirasini tomonlar roziligi bilan kengaytirib 
borish, oila, meros, uy -joy daʼvosi va 
turmushdagi boshqa nizolarni hal etishda 
qadriyatlarimizdan kelib chiqqan holda 
murosa yoʻlini izlash, ishlarni sudgacha olib 
bormaslik kabi vazifalar belgilangan.

XAVFSIZLIK, 
MILLATLARARO TOTUVLIK 

VA BAG‘RIKENGLIKNI 
TA’MINLASH — USTUVOR 

VAZIFAMIZ

Partiyamizning saylovoldi dasturida 
xavfsizlik va aholi muhofazasini kuchaytirish 
ustuvor yoʻnalishlardan biri etib belgilangan. 
Sababi, barcha sohada milliy manfaatlar 
ustuvorligini taʼminlash partiyaning asosiy 
maqsadlaridan biridir. Shu bilan birga, 
aholining huquqiy va siyosiy madaniyatini 
oshirish, oziq-ovqat xavfsizligini 
taʼminlash, migratsiya va milliy maʼnaviy 
qadriyatlarni himoya qilishga oid qonunlarni 
takomillashtirish boʻyicha tashabbuslar ilgari 
surilgan.

Partiyamiz xavfsiz milliy axborot makonini 
rivojlantirish masalasiga “XXI asr — axborot 
asri” ekanidan kelib chiqib yondashadi. Bu 
borada shaxs, jamiyat va davlat taraqqiyotida 
axborot resurslari va texnologiyalari rolining 
ortishi, mamlakatimizda fuqarolik jamiyatini 
axborotlashtirilgan jamiyat sifatida qurish 
borasida qilinayotgan ishlarni qoʻllab-
quvvatlaydi. Shu maqsadda partiyamiz 
tomonidan “Yangi Oʻzbekistonning axborot 
siyosati” konsepsiyasi va uning asosida 
“Axborot xavfsizligi” dok trinasini ishlab 
chiqish tashabbusi ilgari surilmoqda.

Zamonaviy dunyoda ekologiyaga oid 
muammolar dunyo davlatlarini birdek xavotirga 
solmoqda. Ayniqsa, iqlim oʻzgarishi ana shunday 
keng tarqalayotgan global muammolardan biridir. 
Buning natijasida yana bir qancha muammolar, 
jumladan, oziq-ovqat inqirozi vujudga kelayotir. 
Shu bois, partiyamiz aholi hayotiga xavf 
solayotgan ofatlarning oldini olish, global 
iqlim oʻzgarishlariga qarshi turish, favqulodda 
vaziyatlarda aholi muhofazasi masalalariga 
eʼtiborni kuchaytirib borishni maʼqullaydi. 
Shu bilan birga, partiya suv resursining davlat 
muhofazasiga olinganini qoʻllab-quvvatlaydi 
hamda “Suv isteʼmoli madaniyatini 
yuksaltirish” dasturini qabul qilish tashabbusini 
ilgari suradi.

Bugungi tinch va farovon hayotimizda 
koʻp millatli xalqimizning oʻzaro ahil 
yashashi muhim oʻrin tutadi. Shu bois, 
partiyamiz millatlararo munosabatlar 
borasidagi siyosatni, xususan, bagʻrikenglik 
va insonparvarlikni keng targʻib etishni, 
millatlararo hamjihatlikni, jamiyatda 
fuqarolar totuvligini mustahkamlashni, barcha 
fuqarolarga millati, eʼtiqodidan qatʼi nazar, 
teng huquq va imkoniyatlar yaratishni qoʻllab-
quvvatlaydi. Bu borada “Biz — birmiz, 
oʻzbekistonlikmiz!” gʻoyasini qoʻllab-
quvvatlash, fuqarolarning tinch va farovon 
hayoti hamda birdamligini mustahkamlash, 
ularni doʻstlik, ahillik, vatanparvarlik, 
mamlakat taqdiri uchun masʼullik va 
daxldorlik tuygʻusi atrofida jipslashtirishni 
ilgari suramiz.

Partiyamiz Markaziy Osiyo mintaqasida 
amaliy hamkorlikni muttasil yaxshilab 
borish, turkiy dunyo bilan aloqalarni yanada 
kuchaytirish tarafdori. 

Yana bir muhim masala xorijda istiqomat 
qilayotgan vatandoshlar bilan hamkorlik 
sohasidagi davlat siyosatini rivojlantirishdir. 
Shu sababli partiyamiz qadriyatlarimizni, 
tarixiy-madaniy merosimizni mamlakatimizdan 
tashqarida keng yoyishda vatandoshlarimizning 
amaliy xizmati beqiyosligini eʼtirof etib, 
ularning eng faollariga vatandoshlik 
guvohnomalarini berish amaliyotini joriy 
etishni taklif etadi. 

Shuningdek, tashqi mehnat migratsiyasiga 
davlat eʼtiborini yanada kuchaytirish, 
xorijda ishlash uchun qulay sharoitlar 
yaratish, mehnat qilayotganlarni huquqiy 
himoya qilish va ularga koʻmaklashish kabi 
dolzarb masalalar partiyaning doimiy diqqat 
markazida boʻladi.



YANGI O‘ZBEKISTON
Har bir kishi halol mehnat qilsa, albatta, Alloh taolo 

unga rizq va baraka beradi. Shariatimizda ham moʻminlar halol, oʻz kasbidan 
hayot kechirishga targʻib qilingan.4 JAMIYAT

Imkoniyat

“Ekin maydonimiz 
boʻlishini xohlardik”

Qishloqda odamlar dehqonchilikni yaxshi 
tushunadi. Shu sabab atrofda biror kishi bekor 
oʻtirganini koʻrmaysiz. Ozgina yeri bor odam 
nimadir ekib, hosil olishga intiladi. Gulzoda ham 
kelin boʻlib tushganidan beri biror marta bozordan 
sabzavot mahsulotlari sotib olinganini bilmaydi. 
Kartoshka, piyoz deysizmi, oshqovoqdan tortib, 
tarvuz-qovungacha oʻzlari yetishtiradi. Avvallari 
dehqonchilik qilayotgan yer oʻzimizniki boʻlsa 
kerak deb oʻylab yurardi. Ammo keyin bilsa, 
turmush oʻrtogʻi fermerdan iltimos qilib olib, 
ijaraga foydalanarkan. Buni oʻtgan yili sezib qoldi. 
Har yili dalada mehnat qilib, yaxshi daromad olib 
oʻrganib qolishgan ekan, bu mavsumda negadir 
oilasidan biror kishi yerga ishlashni xayoliga ham 
keltirmasdi. Turmush oʻrtogʻidan surishtirgandi, 
maʼlum boʻldi. Fermer bu yil yerni foydalanishga 
bermaslikka qaror qilibdi. Ularning daromadiga 
havasi kelgan chogʻi, oʻzi biror sabzavot ekib, 
yetishtirmoqchi ekan.

Oʻzingda boʻlmagandan soʻng na chora. 
Koʻnmasdan iloj yoʻq. Hovlidagi atigi yarim 
sotix yerdan tayinli biror narsa yetishtirib ham 
boʻlmaydi. Boshqalardan soʻragan bilan befoyda. 
Hozir boʻsh turgan maydonni topishning oʻzi 
amri mahol. Ayniqsa, sugʻoriladiganini.

Shunday kunlarning birida mahalla yoshlari 
orasida mish-mish tarqaldi. Aytishlaricha, 
shu hududdagi dehqonchilik qilish istagidagi 
yoshlarga 50 sotixdan koʻp yilga foydalanish 
uchun yer ajratilarmish. Buni eshitgan Gulzoda 
Jumayeva ham harakatga tushdi. Oqmachit 
mahallasining yoshlar yetakchisiga uchrashib, 
ariza berdi. Oʻrganishlar natijasida joriy yilning 
boshida koʻpchilik qatori unga ham ellik 
sotix suvli yer ajratib berildi. Bu imkoniyat 
Gulzodaning oilasi uchun ayni muddao edi. 
Tezda vaqt  oʻtkazmasdan dalaga ekin ekishga 

Qaror bilan “Kambagʻallikdan farovonlik 
sari” dasturini amalga oshirish boʻyicha 
birinchi navbatdagi chora-tadbirlar rejasi hamda 
2024-2025-yillarda aholini kambagʻallikdan 
chiqarishning yoʻnalishlar va hududlar 
kesimidagi maqsadli koʻrsatkichlari tasdiqlandi.

Umuman, hujjatdan 2024-yil 1-noyabrgacha 
eng ogʻir ahvoldagi mingta mahallaning 
infratuzilmasini yaxshilash dasturi, 
1-dekabrgacha esa tadbirkorlik faoliyati hamda 
aholining barcha qatlamlariga yashash va 
dam olishi uchun qulay shart-sharoit yaratish 
maqsadida 2024-2025-yillarda tuman va 
shaharlarni jadal kompleks rivojlantirish, 
jumladan, ularda kamida bittadan mahallada 
“yashil mahalla” loyihalarini amalga oshirishni 
nazarda tutuvchi dasturlar tasdiqlanishi kabilar 
oʻrin olganki, bu, shubhasiz, ushbu yoʻnalishdagi 
ishlarni yangi bosqichga olib chiqishga xizmat 
qiladi. 

Milliy qadriyatlarimiz bilan chambarchas 
bogʻlanib ketgan muqaddas dinimiz islomda 
ham inson, shaxs manfaati birinchi oʻringa 
qoʻyiladi. Zotan, islom dinining asl mohiyati 
inson manfaatlarini qadrlash, uni yuksak 
maqomga olib chiqishdir. Qurʼoni karimning 
qator oʻrinlarida bu umuminsoniy yuksak 
qadriyat alohida taʼkidlangan. Islom inson uchun 
lozim boʻlgan maʼnaviy va moddiy manfaatlar 
uygʻunligini oʻzida mujassam eta olgan dindir. 
Bu haqda Alloh taolo Qurʼoni karimning “Isro” 
surasida: “Batahqiq, Biz bani Odamni aziz-u 
mukarram qilib qoʻydik va ularni quruqligu 

Zayniddin domla 
ESHONQULOV,
Oʻzbekiston musulmonlari 
idorasi raisi oʻrinbosari

dengizda (ulov-la) koʻtardik hamda ularni pok 
narsalar ila rizqlantirdik va uni Oʻzimiz yaratgan 
koʻp narsalardan mutlaqo afzal qilib qoʻydik” 
(70-oyat), degan. 

Kambagʻallik va 
boylik haqida dinimizda 

nima deyilgan?
Kishilarda boylik va kambagʻallik haqida 

biroz xato tushuncha bor. U ham boʻlsa, boylikni 
Alloh tarafidan berilgan izzat-ikrom, Alloh 
roziligining alomati deb  eʼtiqod qiladilar.

Aksincha, kambagʻallikni Alloh tarafidan 
xush koʻrmaganlik alomati deb tasavvur 
qiladilar. Aslida, unday emas. Alloh taolo molu 
dunyo, boylikni yaxshi koʻrgan bandasiga ham, 
yomon koʻrgan bandasiga ham beraveradi, 
shuningdek, yaxshining ham, yomonning ham 
rizqini tor qilib qoʻyishi mumkin. Boylik Alloh 
taolo tarafidan boʻlgan izzat-ikrom emas, balki 
imtihon-sinovdir, shuningdek, kambagʻallik 
ham. Sinovdan maqsad esa Alloh taologa itoat: 
banda boy boʻlsa, shukr qilib, boylikni Alloh 
taolo koʻrsatgan yoʻlga sarflaydimi, yoʻqmi? 
Yoki kambagʻal boʻlsa, sabr qiladimi, yoʻqmi?

Boylik afzalmi yoki faqirlikmi degan 
savolga buyuk mutakallim, ahli sunnat val 
jamoat raislaridan biri Abu Muin Nasafiy (r.h.) 
“Bahr ul-kalom” asarida javob bergan: “Boylik 
faqirlikdan afzaldir”. 

Ulamolar aytganki, sabrli kambagʻal shukr 
qiluvchi boydan koʻra yaxshiroq. Faqih Abul 
Lays (r.h.) mana shu fikrni olgan. Olimlar sabrli 
kambagʻal insonning baxil, isrofgar boydan 
koʻra yaxshiroq ekaniga ittifoq qilgan.

Rizq uchun saʼy-harakat 
qilish dinimiz talabi

Ulamolar: “Agar kishining kuch-quvvati 
boʻlsa, kasb-kor qilish unga ruxsat, agar uning 
quvvati boʻlmasa, kasb qilish sunnat, agar 
bolalari va oilasi boʻlib, ularga muhtoj boʻlsa, 
kasb-kor qilish farzdir”, deydi.

Paygʻambar (s.a.v.)dan rivoyat qilingan 
hadisi sharif ham bunga dalolat qiladi: “Kimki 
dunyoni halol holda, tilanchilikdan saqlangan, 
ahli oilasiga harakat qilgan, qoʻshnisiga 
yaxshilik istagan holda talab qilsa, qiyomat 
kunida yuzi xuddi toʻlin oy kechasidagi Oy 
kabi boʻlib keladi. Kimki dunyoni faxrlanish 
va koʻpaytirish maqsadi bilan talab qilsa, Alloh 
taolo unga gʻazablangan holda yoʻliqib, qiyomat 
kunida mahshargohga keladi”.

Prezidentimiz taʼkidlaganidek, kam-
bagʻallikni faqat pul tarqatish, nafaqa toʻlash 
bilan hal qilib boʻlmaydi. Buning uchun 

kambagʻal oila aʼzolarini oʻqitish, kasbga 
oʻrgatish va ish bilan taʼminlash juda muhim. 
Baʼzida kambagʻallikka ishyoqmaslik, dan-
gasalik ham sabab boʻladi. Bunday oilalar 
yoki fuqarolarga davlat va saxovatpesha 
homiylar tomonidan bir-ikki marotaba yor-
dam berilishi mumkin.

Lekin “Qoʻldan berganga qush toʻymas” 
degan gap bor. Shu bois, yaratilgan imkoniyatdan 
toʻliq foydalangan holda kambagʻal, kam 
taʼminlangan oilaga pul emas, balki pul topish 
imkoniyati yaratib berilsa, maqsadga muvofiq 
boʻladi. Bu oʻsha fuqaro uchun ham, davlat va 
jamiyat uchun ham foydali.

Aholini kambagʻallikdan chiqarish uchun 
ularni ish bilan taʼminlash, ish oʻrinlarini 
yaratish, yer ajratish choralari koʻrilmoqda. Har 
bir kishi halol mehnat qilsa, albatta, Alloh taolo 
unga rizq va baraka beradi. Shariatimizda ham 
moʻminlar halol, oʻz kasbidan hayot kechirishga 
targʻib qilingan. Hadisi sharifda bunday deyiladi:

“Rasululloh sollallohu alayhi vasallam 
dedilar: “Odam bolasi yeydigan taomdan 
Allohga kishi qoʻli bilan kasb qiladiganidan 
mahbubrogʻi yoʻqdir. Albatta, birodarim Dovud 
qoʻli bilan qilgan kasbidan yer edi”. 

Islom dini mehnat kishisini juda yuksak 
darajaga koʻtaradi, oʻz rizqini topish uchun 
qilgan harakatini ibodat qatorida hisoblaydi. 
Imom Tabaroniy rivoyat qilgan hadisi sharifda 
Rasululloh sollallohu alayhi vasallam: “Kim 
qoʻl mehnatidan charchab kunni kech qilsa, 
uni gunohlari kechirilgan holda kech qilibdi”, 
deganlar.

Kasb-hunarni qadrlab, mehnatni hayotiy 
zarurat deb bilishga chaqiruvchi taʼlimlardan 
biri sifatida Paygʻambarimizdan rivoyat qilingan 
quyidagi hadisni keltirishimiz mumkin.

Rasululloh sollallohu alayhi vasallam 
huzurlariga bir kishi tilanchilik qilib keldi. 
Rasululloh sollallohu alayhi vasallam undan 
soʻradilar: “Uyingda biror narsang bormi?” 

U javob berdi: “Ha, bor. Baʼzisini ostimizga 
solib, baʼzisini kechasi ustimizga yopadigan 
yopinchigʻim va suv ichadigan bir idishimiz 
bor”. Rasululloh sollallohu alayhi vasallam 
dedilar: “Ikkovini keltir!”. U kishi aytgan 
narsalarni olib keldi.

Rasululloh sollallohu alayhi vasallam 
keltirilgan narsalarni qoʻllariga oldilar va 
sahobalardan soʻradilar: “Bularni kim sotib 
oladi?” Sahobalardan biri: “Men ularni bir 
dirhamga olaman”, dedi. Rasululloh sollallohu 
alayhi vasallam bir necha bor: “Kim buning 
ustiga ziyoda qiladi”, dedilar. Boshqa bir 
sahoba: “Men ularni ikki dirhamga olaman”, 
dedi. Rasululloh sollallohu alayhi vasallam 
ikki narsani sahobaga berdilar va undan ikki 
dirhamni olib ansoriyga uzatar ekanlar: “Bir 
dirhamga ovqat sotib olib, ahli ayolingga olib 
bor va qolgan bir dirhamga bolta sotib ol-da, 
menga olib kel”, deb amr qildilar.

U odam buyruqni bajarib, bolta sotib olib, 
huzurlariga keldi. Rasululloh sollallohu alayhi 
vasallam muborak qoʻllari bilan boltaga sop 
yasadilar va uni ansoriyning qoʻliga berdilar-
da: “Endi borib oʻtin yigʻib, uni sot, oʻn besh 
kun seni koʻrmayin”, dedilar. Ansoriy shu 
kunlar ichida oʻtin yigʻib, uni sotib, oʻn besh 
dirhamga ega boʻldi va Rasululloh sollallohu 
alayhi vasallam huzurlariga keldi. Shunda 
 Rasuli akram sollallohu alayhi vasallam: “Bu 
mablagʻning bir qismiga ovqat xarid qil, bir 
qismiga kiyim-kechak sotib ol”, dedilar. Soʻngra 
marhamat qilib aytdilar: “Bunday qilishing 
senga yarashadi. Tilanchilik qilishing qiyomat 
kuni yuzingda dogʻ boʻladi”.

Halol mehnat insonni dunyo va oxiratda 
aziz va mukarram qiladi, boqimanda boʻlishdan 
saqlaydi. Halol mehnat qilgan inson taʼmadan 
yiroq boʻladi, tinch va osoyishta hayot kechiradi.

Islom dini rizq insonning taqdirida 
belgilangani, undan ziyodi bandaga yetib 
kelmasligini taʼkidlasa-da, uni halol, pokiza 
yoʻl bilan talab qilishga, rizq uchun saʼy-harakat 
etishga buyuradi. Alloh taolo: “Bas, namoz 
tugagandan soʻng Yer yuzi boʻylab tarqaling 
va Allohning fazlidan talab qiling va Allohni 
koʻp eslang, shoyadki yutuqqa erishsangiz”, 
degan (“Jumʼa” surasi 10-oyat). Ushbu oyatda 
Alloh taolo musulmonlarni Yer yuzida halol yoʻl 
bilan rizq topishga targʻib qilmoqda va bu ishni 
Allohning fazlidan talab qilish deb nomlamoqda.

Mehnatga layoqatsizlarga 
koʻmak berish zarurati

Islom dini imkoni bor kishilarni ishlashga, 
oʻzi va oilasi uchun yetarli darajada rizq 
topishga buyuradi. Ishlashga imkoniyati yoʻq, 
bisotida ehtiyojini qoplaydigan mablagʻga 
ega boʻlmagan kishilarga boy qarindoshlarini 
biriktirib qoʻyadi va ularga nafaqa majburiyatini 
yuklaydi. Lekin hamma kambagʻalning ham boy 
qarindoshi boʻlavermaydi. Islom dini bunday 
chorasizlarni ham nazardan chetda qoldirmagan. 
Alloh taolo boy kimsalarga mol-dunyolaridan 
kambagʻallar haqini berishga buyurgan. U zakot 
deyiladi.

Zakot kambagʻallikka qarshi kurashadi, 
musulmonlar oʻrtasidagi birodarlik 
munosabatlarini yaxshilaydi, ularda saxiylikni 
tarbiyalaydi, qalbni baxillik va xasislikdan 
tozalaydi, mol-mulkni ziyoda qiladi va turli 
kulfatlardan saqlaydi. Allohning marhamatidan 
umid qilgan va odobning yuqori choʻqqilarini 
egallamoqchi boʻlgan har bir musulmon 
oʻziga berilgan neʼmatlarni muhtojlar bilan 
boʻlishishni bilishi lozim. U oʻzgalarga 
foyda keltirib, Alloh taoloning roziligiga 
erishishga harakat qilmogʻi kerak. Zakot berish 
minnatdorlik va shukronalikni izhor qilishdir. 
Buning uchun Alloh oʻz neʼmatlarini yanada 
ziyoda qiladi. 

Davlat, jamiyat va insonlar kuch-qudratini 
kambagʻallikni ketkazish yoʻlida ishga solib, 
oʻzaro birdamlikda harakat qilsa, faqir va 
muhtojlar qolmaydi. Jamiyat tinchlik, farovonlik 
va oʻzaro birdamlikda yashaydi. Shunday ekan, 
Prezidentimizning kambagʻallikni qisqartirish 
boʻyicha bildirgan tashabbuslari atrofida 
birlashib, kam taʼminlanganlarga koʻmak 
koʻrsatsak, ularning baxtli va farovon yashashi 
uchun hissamizni qoʻshsak, oʻylaymanki, 
Alloh taolo zimmamizga yuklagan insoniylik 
burchimizni ado etgan boʻlamiz.

kirishishdi. Oilaviy saʼy-harakat samarasi tez 
koʻzga tashlana boshladi.

— Boshida shunchaki gap boʻlsa kerak deb 
oʻylagandim, — deydi Mirishkor tumanidagi 
Oqmachit mahallasida yashovchi Gulzoda 
Jumayeva. — Lekin ancha vaqtdan beri 
oʻzimizning ekin maydonimiz boʻlishini juda 
xohlardik. Avvallari birovning yerini olib, 
muayyan vaqtgacha foydalanardik, xolos. 
Ammo istalgan vaqtda bizdan olib qoʻyishi 
mumkin edi. Bundan tashqari, kattagina ijara 
puli toʻlash majburiyati ham boʻlardi. Endi 
bunday muammolardan qutuldik. Men uchun 
ajratilgan yerga ekilgan hosilning daromadini 
ham ola boshladik. Birinchi yil boʻlgani bois, 
sinov tariqasida yarmiga tarvuz, yarmiga 
oshqovoq ekdik. Tarvuzdan yaxshi pul ishlab 
topdik. Hozircha foydamiz yigirma million 
soʻmdan oshdi. Endi navbat — oshqovoqqa. 
Ayni paytda yetilgan hosilni yigʻishtirib, sotuvga 
chiqaryapmiz. Bundan ham yigirma million 
soʻmga yaqin daromad olishni rejalashtiryapmiz.

“Endi ish qidirib, 
chet elga bormayman”

Shu mahallada yashovchi Yorqin Omonov 
ham ancha yildan beri ishsiz edi. Gohida 
xorijga ishga ketar, lekin omadi chopmay, 
uch-toʻrt oy oʻtmasdan qaytib kelardi. Hech 
biri ikki boʻlmadi. Biror korxonaga ishga 
kirmoqchi boʻlsa, diplomi yoʻqligini aytib, 
olishmasdi. Imkoni boʻlsa, chetga bormasdan, 
oʻz qishlogʻida ishlab, roʻzgʻor tebratishni juda 
istab kelardi. Shu yil yoshlarga yer ajratilgach, 
orzusi amalga oshadigan boʻldi.

Joriy yil qish yakuniga yetib, bahorda yana 
xorijga ketaman deb turgandi. Rejasi oʻzgarib, 
oʻzi istagandek, mahallasida mehnat qilib, 
oilasiga koʻproq nafi tegadigan boʻldi.

— Koʻpchilik tengdoshlarim qatori 
belgilangan joydan yer olganimda qanday 
foydalansam ekan deya ikkilangandim, — deydi 
Yorqin Omonov. — Bolaligimizdan suyagimiz 
mehnatda qotgani bois, tajribali dehqonlarning 
maslahati bilan ishni boshlab yubordim. Harakat 
qilsa, intilsa, barchasiga erishsa boʻlarkan. Ellik 
sotixga sabzavot ekib, astoydil bel bogʻlab, oʻz 
vaqtida agrotexnik ishlarni bajarib bordik. Natija 
yomon boʻlmadi. Kutganimizdan ham koʻp hosil 
oldik.

“Mehnatning tagi rohat” deb bejiz aytilmas 
ekan. Dehqonchilik mahsulotlari yaxshigina 
daromad keltirmoqda. Boshlanishi yomon emas. 
Hozirga qadar sotgan hosilimiz puli oʻn besh 
million soʻmdan oshib qoldi. Qolganlarini ham 
sotuvga chiqarsak, oʻttiz million soʻmdan oshsa 
kerak. Bundan tashqari, roʻzgʻorga ishlatilyapti. 
Kelgusi mavsumgacha sabzavotimiz oʻzimizga 
bemalol yetadi.

“Oqmachit” mahalla fuqarolar yigʻini yoshlar 
yetakchisi Miraziz Toʻrayevning taʼkidlashicha, 
joriy yilda auksion orqali 19 nafar yoshga 
suvli, unumdor joydan ellik sotixdan yer ajratib 
berilgan. Uzoq muddatli ijara asosida yerdan 
foydalana boshlagan yosh dehqonlar oʻzining 
bandligini taʼminlash bilan birga birinchi yilning 
oʻzidayoq moʻmay foyda olgani aytilmoqda. 
Ayni paytda toʻqsonbosti ekinlarini ekish 
jarayoni davom etmoqda. Mehnat ortidan 
kelayotgan daromad qanchalik totli ekanini 
yoshlar anglab, vaqtdan unumli foydalanishni 
maqsad qilgan koʻrinadi.

Oʻndan ziyod odam 
tadbirkor boʻldi

Bir paytlar nafaqat Mirishkor, balki butun 
vohada aynan bedana parvarishlash haqida 
gap ketsa, buning uddasidan chiqish hech 
kimning xayoliga kelmasdi. Bugun esa bu 

ishni qanday eplash mumkinligini mirishkorlik 
ishbilarmon Sharif Ismoilov amalda isbot 
qildi. Qashqadaryoda birinchilardan boʻlib 
bedanachilikni rivojlantirish ishlarini boshlab 
berdi. “Obodon parranda” masʼuliyati 
cheklangan jamiyatini tashkil etgan tadbirkor 25 
mingga yaqin bedana boqib, tuxum yetishtirish 
bilan shugʻullanmoqda.

— Ilgari Toshkentda shu yoʻnalishda 
biroz ishlab, tajriba toʻplagandim, — deydi 
Sharif Ismoilov. — Keyinchalik shu ishni 
tumanimizda sinab koʻrish gʻoyasi paydo 
boʻldi. Qator mutaxassislar maslahati asosida 
ishni boshlab yubordik. Boʻsh turgan binoni nol 
qiymatda olib, bank krediti koʻmagida kerakli 
sharoitni qildik. Shu yoʻnalishda ishlayotgan 
tadbirkorlar bilan hamkorlikni yoʻlga qoʻyib, 
parrandachilik bilan shugʻullana boshladik. 
Oldin viloyatimizda bu yoʻnalishda deyarli 

ish qilinmagan boʻlsa-da, ikkilanmadik. Rosti, 
boshida biroz mushkul vaziyatlar ham boʻldi. 
Ammo barchasi ortda qoldi. Hozir viloyatimiz 
ahlining bedana tuxumiga talabini qisman 
boʻlsa-da, qoplashga harakat qilyapmiz. 
Bundan tashqari, boshqa viloyatlarga ham 
sotuvni yoʻlga qoʻyganmiz.

Bugun vohada Sharif Ismoilovning 
shogirdlari talaygina. Kimning aynan shu 
yoʻnalishda ishlash istagi boʻlsa, jiddiy 
oʻrgatadi. Natijada bugun birgina mahallaning 
oʻzida oʻndan ortiq yosh parrandachilikni yoʻlga 
qoʻyib, daromad topmoqda. Shu bilan birga, 
boshqa tumanlardan ham qiziquvchilar kelib, ish 
oʻrganib ketmoqda.

Tadbirkor faoliyatini kengaytirish ustida 
ishlamoqda. Hozir kunlik daromadi bir-bir yarim 
million soʻmdan ziyod boʻlsa, kelgusida buni 
uch million soʻmdan oshirmoqchi.

5,5 foiz tushadi
Mirishkor tumanida shu yil boshida 

kambagʻallik darajasi 22,2 foizni tashkil etgan 
edi. Oʻtgan sakkiz oy natijasiga koʻra, bu 
koʻrsatkich bugun 11,4 foizga tushgan. Albatta, 
bunga erishish oson boʻlgani yoʻq. Xususan, 
mahallalarda kambagʻallikni qisqartirish, ishsiz 
oilalar bilan ishlash tizimini yangi bosqichga 
olib chiqish boʻyicha Sayxunobod, Uychi, 
Zarbdor va Gʻijduvon tajribalarining amaliyotga 
tatbiq etilishi samarasini koʻrsatmoqda.

— Joriy yil boshida mamlakat boʻyicha 
kambagʻallik darajasi yuqori boʻlgan tumanlar 
roʻyxati eʼlon qilingandi, — deydi Mirishkor 
tumani hokimining birinchi oʻrinbosari Anvar 
Sariqov. — Shular orasida tumanimiz ham bor 
edi. Shundan kelib chiqqan holda, jiddiy reja 
ishlab chiqdik. Imkon darajasida aholining 
sharoitini yaqindan oʻrganishga harakat qildik. 
Buning natijasida 26 mingdan ortiq kishini ish 
bilan taʼminlash maqsad qilingan boʻlsa, hozir 
amalda 29 mingdan oshdi. Shuningdek, oʻzini 
band qiluvchilar sonini uch mingdan oshirish 
belgilangandi. Bu koʻrsatkich toʻqqiz mingdan 
ortdi. Shu bilan birga, “Oilaviy tadbirkorlik” 
dasturi doirasida ajratilgan kreditlar 11 milliard 
soʻm boʻldi. 803 fuqaroga imtiyozli kredit 
ajratilishi rejalashtirilgan edi. Hozirga qadar 
kredit olganlar soni 863 nafarga yetdi.

Yuqoridagi toʻrtta tuman tajribasi asosida 
qilgan ishlarimiz ijobiy samara berganini 
raqamlar tahlilida ham koʻrish mumkin. 
Jumladan, buning natijasida yil boshidan hozirgi 
kunga qadar 1685 ta oila va besh mingdan ziyod 
aholi vakillari kambagʻallikdan chiqarildi. 
331 nafari doimiy, mingdan ortigʻi mavsumiy 
ishlarga joylashtirildi. Shuningdek, bir qancha 
mikroloyihalar ishga tushirildi. Koʻp sonli ishsiz 
yoshlar kasb-hunar maktablarida oʻqitildi. Bu 
ishlar bugungi kunda ham davom ettirilmoqda.

Tuman hokimligi mutasaddilarining 
maʼlumotiga koʻra, joriy yilning oʻtgan sakkiz 
oyida kambagʻallik darajasi ellik foizga 
qisqargan boʻlsa, yil yakunida 5,5 foizga tushadi. 
Bu esa koʻp sonli aholi bandligini taʼminlab, 
oilalar turmush tarzi yaxshilanishidan darak 
beradi. Asosiy maqsad ham aslida shu.

Akbar RAHMONOV,
“Yangi Oʻzbekiston” muxbiri

Boshlanishi 1-betda

ULAMOLAR AYTGANKI, 
SABRLI KAMBAGʻAL SHUKR 
QILUVCHI BOYDAN KOʻRA 
YAXSHIROQ. FAQIH ABUL LAYS 
(R.H.) MANA SHU FIKRNI OLGAN. 
OLIMLAR SABRLI KAMBAGʻAL 
INSONNING BAXIL, ISROFGAR 
BOYDAN KOʻRA YAXSHIROQ 
EKANIGA ITTIFOQ QILGAN.

“

KAMBAG‘ALLIK ORTGA ChEKINMOQDA

HALOL  MEHNAT  ELDA  AZIZ 
VA  MUKARRAM  QILADI

Tibbiy sugʻurtaga ega boʻlgan inson kutilmagan holatlarda kasallik tufayli noxush 
vaziyatga tushib qolganida hech qanday toʻsiq va muammolarsiz tibbiy muolajalar olish, oʻz 

salomatligini mustahkamlash imkoniga ega boʻladi.

Tibbiyotdagi islohotlar, oʻzgarishlar, ilmiy-
nazariy va amaliy yangilanishlar oʻzining ijobiy 
natijalarini koʻrsatmoqda. Soha xodimlari 
aholiga sifatli tibbiy xizmat koʻrsatish, ona 
va bola salomatligini muhofaza qilish, aholini 
zamonaviy patronaj xizmati bilan qamrab olish, 
har qanday kasallikdan asoratlarsiz sogʻayib 
ketishini taʼminlash maqsadida fidoyilik bilan 
mehnat qilmoqda.

— Qoraqalpogʻistonda 2017-2024-yillarda 
“Bir qadam” tamoyili asosida 74 ta oilaviy 
shifokorlik punkti, 81 ta oilaviy poliklinika, 
92 ta mahalla tibbiyot punkti ochildi. 
Ixtisoslashtirilgan markazlarning hududiy 
filialida 150 turdagi yangi texnologiyalar joriy 
etildi. Yiliga 4500 bemor uchun Toshkent 
va chet elga bormasdan yuqori texnologik 
yordam olish imkoniyati yaratildi. Toʻrtkoʻl, 
Qoʻngʻirot va Chimboy tumanlarida qoʻshma 
shikastlanish va oʻtkir qon tomir kasalliklarini 
davolash markazlari tashkil etilib, yiliga 11 
ming bemorga tumanlarning oʻzida shoshilinch 
va malakali tibbiy yordam koʻrsatilyapti, — 
deydi Qoraqalpogʻiston Respublikasi sogʻliqni 
saqlash vaziri Murat Qurbanov. — Yangicha 
yondashuvlar asosida 962 ta tibbiyot brigadasi 
tashkil etilib, oilaviy shifokorlarning 40 foiz 
yuklamasi oʻrta tibbiyot xodimlari tomonidan 
bajarilishi belgilandi. Muayyan kasalliklar 
boʻyicha davriy profilaktik koʻriklar va tibbiy 
skrining tekshiruvlari oʻtkazilishi, universal-
progressiv patronaj modeli joriy qilindi.

Oilaviy shifokorlik punktlari, oilaviy 
poliklinika va tuman (shahar) koʻp tarmoqli 
markaziy poliklinikalarida qoʻshimcha 724 ta 
kunduzgi statsionar oʻrin tashkil etilib, umumiy 
soni 1217 taga yetkazildi. Ish vaqti soat 20:00 
ga qadar uzaytirildi. Ularda ishlovchi tibbiyot 
xodimlari uchun qoʻshimcha ustama haq 
toʻlash belgilandi. Natijada yiliga 42 ming 
250 dan ziyod bemorga kunduzgi shifoxonada 
davolanish imkoni yaratildi.

Onalik va bolalikni muhofaza qilish va 
reproduktiv salomatlikni saqlash borasida ham 
oʻsish tendensiyasi kuzatilmoqda. Masalan, 
Nukus shahrida “Bolalar tibbiyot klasteri” 
surunkali kasalligi va nogironligi boʻlgan oʻgʻil-
qizlar uchun 120 oʻrinli tibbiy reabilitatsiya 
markazi hamda Xoʻjayli tumanida 80 oʻrinli 
bolalar ftiziatriya sanatoriyasi tashkil etildi. 
Chimboy, Beruniy, Qoʻngʻirot tumanlarida 
hududiy perinatal markazlari ochilib, oʻtgan 
davrda chala va kam vazn bilan tugʻilgan 160 
goʻdakka malakali perinatal yordam koʻrsatildi.

UNICEF va BMTning Aholishunoslik 
jamgʻarmasi, Orolboʻyi hududi uchun Inson 
xavfsizligi boʻyicha koʻp tomonlama sheriklik 
trast jamgʻarmasi moliyaviy koʻmagida 
Qoraqalpogʻistonda homilador ayollar va 

Minajatdin QUTLIMURATOV,
“Yangi Oʻzbekiston” muxbiri

goʻdaklarga koʻrsatilayotgan perinatal yordam 
sifati va ommabopligini oshirish loyihasi 
amaliyotga tatbiq etildi. Ushbu loyiha uchun 1,8 
million dollar yoʻnaltirilgan.

— 2017-2024-yillarda respublikada faoliyat 
yuritayotgan 17 ta koʻp tarmoqli markaziy 
poliklinikadan 1 tasi, 81 ta oilaviy poli klinikadan 
26 tasi, 74 ta oilaviy shifokorlik punktidan 9 
tasi, respublika va tuman darajasidagi 38 ta 
shifoxonadan 31 tasi ijtimoiy va ishlab chiqarish 
infratuzilmasini rivojlantirish dasturi boʻyicha 
taʼmirlanib, foydalanishga topshirildi. Bundan 
tashqari, 8 ta oilaviy shifokorlik punkti va 19 ta 
oilaviy poliklinika taʼmirlanib, faoliyat boshladi. 
Ishlar ilgari bu darajada jadal boʻlmagan, — 
deydi Qoraqalpogʻiston Respublikasi sogʻliqni 
saqlash vaziri oʻrinbosari Timur Sarbayev. — 
Tez tibbiy yordam tizimidagi avtotransportlar 
parkini bosqichma-bosqich yangilash rejasiga 
asosan tez tibbiy yordam xizmati 66 ta yangi 
maxsus avtotransport bilan taʼminlandi. 
Respublika ixtisoslashtirilgan onkologiya 
va tibbiy radiologiya ilmiy-amaliy tibbiyot 
markazining 175 oʻrinli Qoraqalpogʻiston filiali 
binosini yangidan qurish loyihasi Ijtimoiy va 
ishlab chiqarish infratuzilmasini rivojlantirish 
dasturiga kiritildi. Qoraqalpogʻistonda davolash-
profilaktika muassasalarini dori-darmon 
va tibbiy vositalar bilan taʼminlash xarajati 
2017-yilga nisbatan 2023-yilda 5,2 barobar 
oshirildi.

Tibbiyot xodimlari mehnatini ragʻbatlantirish, 
olis va chekka hududlarga shifokorlarni jalb 
etish maqsadida olis hududlar roʻyxati 297 taga 
qadar kengaytirildi. Qoraqalpogʻistondagi 38 ta 
mahalla ushbu roʻyxatga kiritilgan. Viloyatlar 
hamda Toshkent shahridan, shuningdek, xorijiy 
davlatlardan Taxtakoʻpir, Chimboy, Qoraoʻzak, 
Boʻzatov, Shumanay, Qoʻngʻirot tumanlariga 
kelib ishlovchi shifokorlarning oylik maoshiga 
dastlabki uch yil davomida 100 foiz, Moʻynoq 
tumanida esa 200 foiz miqdorida qoʻshimcha 
har oylik ustama davlat byudjeti hisobidan 
toʻlanmoqda.

— Prezidentimizning tegishli farmoni 
chiqishi bilan “Qoraqalpogʻistonga, Moʻynoqqa 
boraman”, deb qaror qildim. Qarorimni oila 
aʼzolarim bu yerning jazirama issigʻi, qahraton 
sovugʻi, ekologik vaziyatning ogʻirligi haqidagi 
tashvishlar, ikkilanishlar bilan kutib oldi. Lekin 
Moʻynoq tumaniga yetib kelganimda vaziyatni 
koʻrib, havasim ortdi. Hudud tasavvurimdagidan 
koʻra goʻzal ekan. Koʻchalar fayzli, keng, 
tunda ham yorugʻ. Odamlar istarali, mehribon. 
Aholi uchun yaratilgan imkoniyatlar, ijtimoiy-
iqtisodiy infra  struktura, ayniqsa, Moʻynoq 
tumanidagi katta oʻzgarishlarni koʻrib, toʻgʻrisi, 
lol qoldim, — deydi Moʻynoq tumani tibbiyot 
birlashmasi pediatri Raʼnoxon Turdiboyeva. 

— Ilgari tumanda sanoqli malakali shifokorlar 
boʻlgan. Aholi tor soha mutaxassislari koʻrigidan 
oʻtish uchun uzoq yoʻl yurib, Nukus shahriga, 
markazlarga borgan. Bugun esa biz, shifokorlar 
aholining dardiga darmon boʻlish, ogʻirini 
yengil qilishga intilyapmiz.

Prezidentimizning 2023-yil 28-dekabrdagi 
“Sogʻliqni saqlash tizimini raqamlashtirishni 
jadallashtirish hamda ilgʻor raqamli 
texnologiyalarni joriy etish boʻyicha qoʻshimcha 
chora-tadbirlar toʻgʻrisida”gi qarori asosida 
xalqimizga koʻrsatilayotgan tibbiy xizmatlar 
sifatli va har tomonlama qulay boʻlishi uchun 
sohadagi axborot tizimlari takomillashtirilib, 
tibbiyotda yangi elektron platformalar ishga 
tushirilmoqda.

— Zamonaviy raqamli texnologiyalar 
Q o r a q a l p o g ʻ i s t o n  R e s p u b l i k a s i d a g i 
muassasalarga ham kirib keldi. “Elektron 
poli klinika” va “Elektron shifoxona” 

axborot tizimlari takomillashtirilib, “Yagona 
tibbiyot axborot tizimi” yaratildi va tibbiyot 
muassasalarida joriy etildi. Hududimizdagi 
188 ta tibbiyot muassasasida “Yagona tibbiyot 
axborot tizimi”ni joriy etish boʻyicha reja-jadval 
ishlab chiqilgan, — deydi Timur Sarbayev. — 
Avvalgi tizimdan farqli oʻlaroq ushbu tizimning 
patronaj xizmati raqamlashtirildi. Real vaqt 
rejimida statistik maʼlumotlar shakllantirilishi 
va bemorlarga oid shaxs maʼlumotlari yetarli 

darajada himoyalanishi taʼminlanib, axborot 
tizimlari oʻzaro integratsiya qilindi. Bugungi 
kunda “Yagona tibbiyot axborot tizimi” joriy 
etilishi hisobiga ilgari bemor shifokor qabulida 
40 daqiqa kutgan boʻlsa, shifokorga onlayn 
yozilish orqali kutish vaqti 10 daqiqaga tushdi. 

Bemorlarning poliklinikadagi tashrifi natijasida 
hosil boʻladigan tibbiy maʼlumotlarini elek-
tron shaklda saqlash imkoniyati yaratildi. 
Tizim davlat personallashtirish markazi, 
MIS-2 va Elektron hukumat platformalari 
bilan integratsiya qilindi. Mijoz yuzini 
aniqlash dasturlari orqali darhol xizmat 
koʻrsatish rejimiga oʻtiladi. Yaʼni mijozning 
shaxsini tasdiqlovchi  hujjatlar soʻrash kabi 
ovoragarchiliklarga chek qoʻyildi. Buning 
natijasida esa istalgan tibbiyot muassasasida 

bemor haqidagi tibbiy maʼlumotlarni real 
vaqt rejimida olish imkoni yaratildi.

Prezidentimiz eʼtibori va gʻamxoʻrligi 
bilan ijtimoiy va infratuzilma obyektlarida 
keng koʻlamli qurilish-taʼmirlash ishlari 
amalga oshirilmoqda. Bu borada tibbiyot 
sohasiga, jumladan, yurtimizda onalik va 
bolalikni muhofaza qilish borasida faoliyat 
olib borayotgan tibbiyot muassasalarining 
samaradorligini oshirishga ham alohida eʼtibor 
qaratilgan.

— Bugun Amudaryo tuman tugʻuruq 
kompleksi qurilish ishlariga 14,4 milliard soʻm 
mablagʻ sarflanishi natijasida toʻqsonga yaqin 
tugʻish yoshidagi ayollarga, shuning ichida 
onalar va bolalar uchun barcha qulay sharoitlar 
yaratildi, — deydi Amudaryo tumani tibbiyot 
birlashmasi boshligʻi Faxriddin Abdullayev. 
— Tuman tibbiyot birlashmasi tarkibida 
barcha qulayliklarga ega markaziy shifoxona, 
zamonaviy tibbiy jihozlar bilan taʼminlangan tez 
tibbiy yordam boʻlimi, koʻp tarmoqli markaziy 
poliklinika, shuningdek, hududlarda qishloq 
oilaviy poli klinikalari, chekka qishloqlarda esa 
mahalla tibbiyot punktlari tashkil etilgan boʻlib, 
aholining salomatligi hududiy shifokorlarimiz 
tomonidan doimiy nazorat qilib boriladi. 
Shuningdek, raqamlashtirish sohasi boʻyicha 
Medxab dasturiga tuman boʻyicha 193 ming 
203 nafar, yaʼni 93 foiz aholi biriktirilgan. Fertil 
yoshidagi 52 ming 821 nafar ayol-qizlarning 78 
foizi mazkur dasturga kiritilgan boʻlib, masʼul 
shifokorlar tomonidan nazoratga olingan.

Shuni alohida eʼtirof etish kerakki, 
rivojlangan davlatlarda tibbiy sugʻurta 
tizimidan samarali foydalaniladi va buning afzal 
tomonlaridan birinchi navbatda xalq manfaatdor. 
Chunki tibbiy sugʻurtaga ega boʻlgan inson 
kutilmagan holatlarda kasallik tufayli noxush 
vaziyatga tushib qolganida hech qanday toʻsiq 
va muammolarsiz tibbiy muolajalar olish, oʻz 
salomatligini mustahkamlash imkoniga ega 
boʻladi.

Amudaryo tumanida ham Davlat tibbiy 
sugʻurta mexanizmlarini joriy qilishga tay-
yorgarlik koʻrish, aholiga koʻrsatilayotgan 
birlamchi tibbiy-sanitariya yordami sifat va 
samaradorligini oshirish, aholining ehtiyojmand 
qatlamiga yuqori malakali tibbiy xizmat 
koʻrsatishni mahallabay, maqsadli amalga 
oshirish boʻyicha amaliy ishlar olib borilmoqda. 
Shuningdek, tibbiyot birlashmasi tasarrufidagi 
barcha oilaviy poliklinikalar yuqori tezlikda 
ishlovchi va eng soʻnggi turdagi optik tolali 

internet tarmogʻiga ulangan hamda ichki lokal 
tarmoq bilan taʼminlangan. 2024-yil davomida 
tibbiyot birlashmasida faoliyat olib boruvchi 45 
nafar xodim kompyuter savodxonligi boʻyicha 
malaka oshirdi.

Respublika shoshilinch tibbiy yordam 
 ilmiy markazi Qoraqalpogʻiston filiali ilgari 
eski binoda joylashgan edi. Bir xonada 4-5 
bemor yotar, sanitar xonalar umumiy boʻlgan. 
Zamonaviy uskunalar uchun mos kelmay 
qolgandi.

Prezidentimizning 2022-yil 7-iyuldagi 
“Qoraqalpogʻiston Respublikasida 2022–2024-yil-
larda aholi salomatligini muhofaza qilishni yanada 
kuchaytirish toʻgʻrisida”gi qarori ijrosi doirasida 
tibbiy xizmatlar sifati va qamrovi oshib bormoq-
da. Xususan, shu yil Nukus shahrida Respublika 
shoshilinch tibbiy yordam ilmiy markazi Qoraqa-
lpogʻiston filialining yangi binosi foydalanishga 
topshirildi. Bu mustaqillik yillarida Qoraqalpogʻis-
tonda “noldan” qurilgan birinchi koʻp tarmoqli 
shifoxona boʻldi.

— Toʻrt qavatli yangi binoda shoshilinch 
qabul-diagnostika, reanimatsiya, jarrohlik, 
neyrojarrohlik, travmatologiya, kardiologiya, 
ginekologiya, pediatriya, laboratoriya tashxisi 
va amaliyot boʻlimlari joylashgan. Barcha 
boʻlim zamonaviy tibbiy uskunalar bilan 
taʼminlangan. 130 oʻrinli majmuada bemorlar 
va shifokorlar uchun zarur sharoit yaratilgan. 
Bir xona ikki kishiga moʻljallangan, alohida 
sanitar xonalarimiz ham bor, — deydi 
Respublika shoshilinch tibbiy yordam ilmiy 
markazi Qoraqalpogʻiston filiali direktori 
Salamat Begaliyev. — Bemor hayotini saqlab 
qolishda vaqt asosiy oʻrinda turadi. Shu bois, 
markazimizda bemorlarni kasallik darajasi 
boʻyicha saralaydigan triaj boʻlimi tashkil 
etilgan. Murojaat qilgan odam vaqt yoʻqotib, 
sarson boʻlib yurmaydi. Bu yerga shifokorning 
oʻzi tushib, bemorni qaysi ixtisoslik boʻyicha 
davolash zarurligi haqida xulosa qiladi va 
kerakli boʻlimga yoʻnaltiradi. Oldin murojaat 
qilgan bemorlarning aksariyati shifoxonaga 
yotqizilgan. Endi muayyan tibbiy muolajalardan 
keyin bemorning holatiga qarab, yashash 
joyida ambulator davolanishga ruxsat beriladi. 
Shuningdek, ilgari yurak-qon tomir kasalliklari 
bilan murojaat qilgan bemorlarga oddiy 
tekshirish usullarida yordam koʻrsatilgan. Endi 
esa yangi keltirilgan zamonaviy angiografiya 
uskunasi odamlar hayotini saqlab qolishda 
samara bermoqda. Buning natijasida oʻlim 
va nogironlikka olib kelish holatlari keskin 
kamaygan.

Bugunga qadar Toshkent shahrida oʻtkazib 
kelingan ayrim murakkab jarrohlik  amaliyotlari 
endi shu yerning oʻzida bajarilmoqda. 
Jumladan, Qoraqalpogʻistonda ilk marotaba 
sunʼiy qon aylanish apparati orqali besh 
bemorning yuragida ochiq jarrohlik amaliyoti 
oʻtkazildi. Shuningdek, multispiral kompyuter 
tomografiyasi, ultratovush, laboratoriya 
uskunalari kasalliklarga erta tashxis qoʻyish 
imkonini bermoqda. Telemeditsina orqali 
uzoqdagi bemorlarni davolashga ham hissa 
qoʻshilmoqda.

Salomatlik nainki insonning oʻzi, balki 
jamiyat uchun ham juda katta va bebaho boylik. 
Har tomonlama sogʻlom odamlardan iborat 
jamiyat esa taraqqiyot sari dadil odimlaydi. Shu 
bois, mamlakatimizda insonni qadrlashga davlat 
siyosatining ustuvor vazifasi sifatida qaraladi 
va sogʻliqni saqlash sohasini isloh qilish, tibbiy 
xizmat koʻrsatish sifati hamda samaradorligini 
yanada oshirish, tizimni zamon talablari, dunyo 
tibbiyoti andazalari darajasida rivojlantirish 
asosiy maqsaddir.

Mahalla tizimi bosqichma-bosqich takomillashmoqda, unga qoʻshimcha 
kuch va imkoniyatlar berilyapti. Bu, albatta, ham vakolat, ham 
masʼuliyat, degani. Ayniqsa, “mahalla yettiligi” tashkil etilgani inson 
qadri yuksalishi yoʻlidagi yana bir muhim qadam boʻldi. Ilgari mahalla 
faollari bir-birining vazifasini yaxshi anglamagani oqibatida ayrim 
tushunmovchiliklar paydo boʻlardi. 

roziman. Chunki farzandlarimning usti but, 
qorni toʻq. Endi bilsam, mahalla xodimlari 
birgina menga emas, boshqa tengdoshlarimga 
ham ancha yordam berayotgan ekan.

Mahalladagi yoshlarning bilimli, 
komil inson boʻlishi, ayniqsa, qizlarning 
oliy taʼlim olishi uchun katta imkoniyat 
berilmoqda. Oilada birgina qiz oʻqib, oliy 
maʼlumotli boʻlsa, xonadondagi muhit 
butunlay oʻzgaradi. Mahalla xotin-qizlar 
faoli va yoshlar yetakchisi hamkorligida kam 
taʼminlangan, ehtiyojmand, toʻliqsiz oilada 
tarbiya topgan hamda nogironligi boʻlgan ota-
onalarning qizlariga alohida kvota bilan grant 
asosida oliy taʼlim muassasasiga kirishga 
tavsiya berilmoqda.

— Onam bizni ming mashaqqatda katta 
qilgani oʻzimizga maʼlum, — deydi Diyora 
Ubaydullayeva. — Bundan ikki yil avval 
maktabni tamomladim, biroq oliygohga 
hujjat topshirib oʻqishga kira olmadim. 

va nodavlat tashkilotlar, siyosiy partiyalar 
liderlarini koʻraman”, degan fikri mahallalarda 
faoliyat yuritayotgan yoshlar yetakchilariga 
katta kuch bagʻishlamoqda. Yoshlarning har 
bir yutugʻini oʻz yutugʻi deb biladigan yoshlar 
yetakchilari mahalla fuqarolari oʻrtasida 
ham hurmat qozongan. Toʻgʻri-da, birining 
farzandiga kontrakt toʻlashda yordam bersa, 
boshqasining farzandini sport toʻgaragiga 
jalb qilsa, yana qaysidir tengqurining ishga 
joylashishiga koʻmaklashsa...

Qaysi mahallada yoshlar yetakchisi oʻz 
nomi bilan yetakchi boʻlsa, boshqalarni oʻz 
ortidan ergashtira olsa, oʻsha mahallada 
noxush holatlar kam, hudud farovon, oilalar 
tinch, yoshlar esa baxtiyor boʻladi.

Boshlanishi 1-betda

bosh chiqarib, oʻgʻil-qizlarning kamol 
topishida birgalikda faoliyat yuritmoqda.

Foziljon Joʻrayev Namangan viloyatining 
Chust tumanidagi Tinchlik mahallasida 
yashaydi. Yangi Oʻzbekiston islohotlari uning 
hayotida oʻziga xos mazmun kasb etdi.

— Dastlab xonadonimizga yoshlar 
yetakchisi kelganida hammaga oʻxshab 
kelib ketadigan rasmiy idora xodimi boʻlsa 
kerak deb oʻylagandim, — deydi Foziljon. 
— Yetakchi ilk suhbatdayoq menga yangi 
gʻoyalar berdi. Toʻgʻrisi, shunchalik chorasiz 

edimki, oʻzimni tiklashga ishonmasdim. Hatto 
voyaga yetib, 26 yoshimgacha haydovchilik 
guvohnomasi ololmagandim. Yetakchimiz 
ishni menga haydovchilik guvohnomasi olish 
uchun oʻqishga koʻmaklashishdan boshladi. 
Avtomobil haydab, fuqarolar uzogʻini yaqin, 
ogʻirini yengil qilish istagim borligini bilib, 
“Yoshlar daftari” jamgʻarmasidan mablagʻ 
ajratishga koʻmaklashdi. Ishim yurishib ketdi. 
Mahalla faollarining eʼtiborini qozondim, 
oʻzimga ishonchim ortdi, xayolimda yangi 
gʻoyalar paydo boʻldi. Bugungi hayotimdan 

Endi esa mahalla xodimlari oʻrtasida 
mustahkam hamkorlik yoʻlga qoʻyildi. Ular 
faoliyatini baholash tizimi ham uzviy bogʻliq 
boʻldi. Bu bilan mahallada aholiga, ayniqsa, 
yoshlarga katta imkoniyat, shart-sharoit 
va tarbiya maktabi yaratildi. Ilgari yoshlar 
bilan faqat mahalla yoshlar yetakchilari 
shugʻullangan boʻlsa, endi barcha bir yoqadan 

Yoshlik shijoati

Otabek QOBILOV
Chust tumani

OROLBO‘YI  AHOLISI  SALOMATLIGI

Inson qadri uchun

AGAR U HAQIQIY YETAKCHI BO‘LSA...

“

Onamga ogʻirligim tushmasin deb talaba 
boʻlish orzusidan kechgandim. Ayni shunday 
kunlarda uyimizga yoshlar yetakchisi va 
xotin-qizlar faoli keldi. Mendan nima ish bilan 
shugʻullanayotganimni soʻrab-surishtirdi. 
Yoshlar yetakchisiga taʼlimning keyingi 
bosqichini nega davom ettirmaganimni aytdim. 
U imtiyoz asosida oliy oʻquv yurtiga kirishim 
mumkinligini aytganida quvonib ketdim. 
Onlayn ariza topshirishimga koʻmaklashdi. 
Toʻgʻrisi, bunday imtiyozlarga koʻp ham 
ishonavermasdim. Shunga qaramay, oʻzim 
orzu qilgan Toshkent axborot texnologiyalari 
universitetiga hujjat topshirdim. Buni 
qarangki, nufuzli universitet talabasi boʻldim. 
Bugun mazkur oliy oʻquv yurtining uchinchi 
bosqichida tahsil olyapman. Bu yutuqlarimda 
mahallamiz xodimlarining hissasi beqiyos.

Prezidentimizning “Men yoshlar 
yetakchilari timsolida boʻlajak hokimlar va 
vazirlarni, yirik bank va kompaniyalar, davlat 

SOGʻLIQNI SAQLASH SOHASIDAGI ISLOHOTLAR 
SABAB TOBORA YAXSHILANIB BORYAPTI 

1-oktabr – O‘qituvchi va murabbiylar kuni

Talabalik sevinchi

MEZON6
2024-yil 25-sentabr, 195-son www.yuz.uz yuz.uznews yuz.uz_news yuzyuz_official

Sheʼr — qalbdagi eng sohir tuygʻulardan darak berguvchi mujda. Madina 
koʻnglidagi ogʻriqlari, iztiroblari, qaygʻularini mana shu mujda orqali yengishga, ruhan yengil tortishga, 

onasining qalbiga malham boʻladigan misralarni tizishga intiladi.

— Bularning tarbiyasi izdan chiqyapti, 
qanday boʻlmasin Raʼnoni olib kelmasak 
boʻlmaydi, — dedi maktabimiz direktori 
Mahmudov rus tili oʻqituvchisiga ular koʻz 
oʻngida oʻralashib yurishimizdan norozi boʻlib. 

Ustozlar shu xususda oʻzaro suhbatlashib, 
maktab binosiga kirib ketdi. Oradan koʻp 
oʻtmay, istarali, qoramagʻiz qiz bizga saboq 
bera boshladi. Bilsak, direktorimiz aytgan Raʼno 
Rajabova shu qiz ekan. 

Muallima opamiz yosh boʻlishiga qaramay, 
juda qattiqqoʻl edi. Quloqsiz boʻlib borayotgan 
biz, shumtakalarni bir haftadayoq tartibga 
oldi. U paytlar mutaxassis kam, asosiy fanlar 
yoniga mehnat, musiqa, jismoniy tarbiya kabi 
mashgʻulotlarni oʻtish ham Raʼno opa zimmasida 
edi. Sinf xonalari yetishmasligi tufayli tushdan 
keyin oʻqirdik, qish-qirovli kunlari maktab 
koridorida koʻmirda isitiladigan golland 
pechlari yonida xonamiz boʻshashini kutardik. 
Ayrim darsliklar kam, xususan, oʻqish kitobi 

— Allohga shukrkim, nolimayman, shunday 

mehribon onajonim, gʻamxoʻr otajonim bor, 
— deydi Madina. — Kechalari uxlamay, dars 
qilib oʻtirsam, onajonim oldimda turib dalda 
beradi: “Bolajonim, bilimga chanqoq ekaningni 

koʻrib, Yaratganga shukr qilaman. Toʻrt muchasi 
sogʻ boʻla turib, oʻqishni, hunar oʻrganishni 
istamaydigan farzandlar bor. Kitob doimiy 
hamrohing ekanidan quvonaman”. 

Ota-onamga yordam beradigan, ularning 

ogʻirini yengil qiladigan farzand boʻlishni orzu 
qilaman. Lekin buning imkoni yoʻq deya unsiz 
yigʻlagan paytlarim boʻlgan. Oxir-oqibat bildimki, 
bilimim va shu orqali erishgan yutuqlarim bilan 

ularni rozi qilishim mumkin ekan.

BOLALIGIMIZDAGI KABI  

(Esse)

Oʻtgan asrning 1974-1975-oʻquv yilida bizni birinchi sinfda oʻqitgan 
muallimimiz turar joyiga yaqinroq maktabga ishga oʻtib ketgach, 
oʻqituvchiga yolchimay qoldik. Darslardan qoʻli boʻshagan biror 
oʻqituvchi bir-ikki soat shunchaki “qarab turgani”ni aytmasa, biz, 2-sinf 
oʻquvchilarining vaqti behuda oʻta boshladi. Oʻn-oʻn besh kun, balki bir 
oylar shunday oʻtgandir.

 sinfimizdagi oʻn sakkiz bolaning birortasida 
yoʻq edi. Oʻqituvchimizda muqovasiz, gʻoyat 
eskirgan bir oʻqish kitobi boʻlib, uni juda 
avaylar, hech birimizga bermasdi. Oʻqish 
darsida tegishli mavzuni astoydil, maromiga 
yetkazib oʻqib, tushuntirib berar, toʻliq eslab 
qolishga undar, koʻpincha ikki-uch bora takror 
oʻqirdi. Navbatdagi oʻqish mashgʻulotida biz 
oʻsha kungi mavzuni deyarli toʻliq aytib berish 
harakatida boʻlar, javobimizga muvofiq baho 
olardik. 

Ona tilidan diktant, baʼzan insho yozardik. 
Opa daftarlarimizni tekshirib baholab kelar, 
navbatdagi mashgʻulotda ularni bizga 
tarqatib, xatolarimizga eʼtibor berish, keyingi 
mashgʻulotlarda ularni toʻgʻrilab borishga 
undardi. Soʻngra besh olgan oʻquvchilarni 
turgʻizar, ularni olqishlab ragʻbatlantirar, eng 
oxirida “ikkichi”larni turgʻizib dakki berar, 
aʼlochilardan oʻrnak olishga undardi. Jismoniy 
tarbiya darsida sport maydonchasiga olib 

chiqib turli mashqlar bajartirar, ashula darsida 
rubob chalib, bizni ashula aytishga chorlardi. 
Sababsiz dars qoldirishni esa xayolimizga ham 
keltirmasdik.

Muallimamiz oʻquvchilarning darsdan 
boʻsh paytlarda, uyda nimalar bilan mashgʻul 
boʻlishini sinchiklab surishtirar, baʼzan 
sumkamiz, choʻntaklarimizgacha tekshirib 
koʻrardi. Tekshiruvlardan birida sinfdoshimiz 
Haydarning choʻntagidan oʻttiz besh tiyin 
chiqdi. Opa undan bu pulga nima olmoqchi 
boʻlganini soʻradi. Haydardan tayinli javob 
boʻlmagach, “Tangalaring menda tursin. 
Tuman markaziga tushsam, senga kitob keltirib 
beraman, sinfdoshlaring bilan birgalikda 
oʻqiysizlar”, deya ularni olib qoldi. Koʻp 
oʻtmay, ustozimiz katta bir ertak kitobi olib 
keldi. Darslarimiz tugagach, opa har kuni 
bittadan ertak oʻqib berar, biz esa dunyoni 
unutib ertak tinglardik.   

Bir gal partadoshim Mustafoning sumkasidan 
qoʻshaloq lola tasviri tushirilgan chiroyli bir 
otkritka  chiqdi. “Buni sizga, 8-mart bayramida 
bermoqchi edim”, dedi u. Opa juda xursand 
boʻldi. Bayram arafasida tabrik, turli maqolalar 
bilan birgalikda oʻsha otkritka va tahrir hayʼati 
aʼzolari safida Mustafoning ism-sharifi bitilgan 
sinfimiz devoriy gazetasi maktab  zaliga osib 
qoʻyildi.     

— Yassi tepalik ustida har kuni odam, nima 
harakat? — qish kunlaridan birida mendan 
soʻradi opa bizning hovli yaqinidagi tepalikka 
sinfxonamiz derazasidan nazar tashlarkan.    

— Yaqinda uning toʻyi boʻladi, — dedi 
sinfdosh qizlardan biri. Yangilikdan opaning 
chehrasiga nur yoyildi. Nim  tabassum-la 
yonimga kelib bagʻriga bosarkan: “Meni ham 
aytasanmi toʻyingga? Aytasan-a? Albatta, 
boraman!” dedi tovushi tovlanib.  

Toʻy kuni kechqurun uyimiz yonida 
toʻplangan qizlar orasidan Raʼno opa chiqib 
meni “tutib oldi”.         

— Mana, men keldim, aytgandim-ku senga, 
— eslatdi yana. Yonimda talabchan muallimamiz 
emas, shoʻx-shaddod bir qiz turar, men undan 
oʻzimni qutqarish uchun payt poylardim. 
Ustozimiz har birimizning koʻnglimizga yoʻl 
topa olar, joyi kelganda qattiqqoʻllikni ham 
oʻrinlatardi. Keyin biz “katta sinf” boʻldik. 
Opamiz esa Samarqand tomonlarga turmushga 
chiqib ketdi.    

Oʻtgan asrning saksoninchi yillar oxiri boʻlsa 
kerak, qishlogʻimiz bekatida bolalari bilan 
avtobus kutayotgan Raʼno opani uzoqroqdan 
koʻrdim. U paytlar men Samarqand qishloq 
xoʻjaligi instituti talabasi edim. Uyga kelib 

qaytayotgandim. Azaliy tortinchoqlikmi yo 
ustoz salobati bosdimi, opaga yaqinlashib, 
oʻzimni tanitib salomlasha olmaganimdan 
hamon afsusdaman.

Talabalikning oxirgi kursida ishlab chiqarish 
amaliyotimni Samarqand viloyatining Ohalik 
qishlogʻida joylashgan yirik chorvachilik 
majmuasida oʻtadim. Majmuaning aksar 
ishchilari oʻsha qishloqdan boʻlib, Raʼno opani 
yaxshi tanir, bolalari, nabiralarini oʻqitishini, 
maktabning peshqadam oʻqituvchisi ekanini 
aytishdi.  

Bundan oʻn besh yillar avval xizmatdan 
qaytayotib tuman markazida qoʻshni qishloqlik 

Davron akaning “Damas”iga chiqdim. Bu 
kishi Raʼno opaning akasi, oʻsha kunlar toʻy 
boshlayotgan edi. Mashina ichi yosh-yalang qiz-
juvonlar bilan toʻla, hammasi opaning kelini, 
qizlari va nabiralari boʻlib, Samarqanddan toʻyga 
kelayotgan ekan. Bu haqda bilganimdan soʻng 
ularga oʻzimni tanitib, bolalik qadrdonimiz ustoz 
opaga salomimni yetkazishlarini tayinladim. 
Ular ham opa allaqachon toʻyxonada ekanini, 
bemalol borib koʻrishim mumkinligini bildirdi. 
Ertasi kuni, albatta, borishga soʻz berdim.      

Ammo... Kutilmagan xizmat yumushlari 
sabab bora olmadim. Keyinchalik  ham turli 
tashvishlar, baʼzan turmushning arzimas ikir-
chikirlari bilan yillar, umr oʻtaverdi. Biz, sobiq 
oʻquvchilar esa, mana, qirq besh yildan oshibdiki, 
boshlangʻich sinf muallimamiz Raʼno opadan 
loaqal bir bora hol soʻrmoqqa yaramadik.  Bu 
orada domlalarimiz F.Mahmudov, M.Safarov, 
sinfdoshimiz Mustafo foniy dunyodan oʻtib ketdi. 
Ilohim, Alloh ularni rahmatiga olgan boʻlsin.   

Yaqinda Raʼno opaning akasi Davron hoji 
bobo olamdan oʻtdi. “Sinchiklab qara, ilojini 
topsang, sekingina surishtir, azali ayollar orasida 
Raʼno muallimamiz boʻlishi kerak”, eslatdim 
hamkasblari bilan fotihaga borayotgan ayolimga. 
Qaytganida esa undan biror tayinli gap ololmadim. 
Qayoqdan ham tanisin?! Har ne boʻlganda ham 
biz — sinfdoshlar ilk maktab davri, oʻquvchilik, 
bolalik xotiralarini yodga olganimizda, endigina 
ish boshlagan boʻlsa-da, bizga sidqidildan, 
talabchanlik bilan tarbiya va saboq bergan 
ustozimiz — Raʼno opamizni eslab koʻnglimiz 
yorishadi. Xotiralarga berilib, beixtiyor bolalikka 
qaytganimni sezmay qolaman. Bolalikda berilgan 
tarbiya toshga solingan naqsh kabi abadiyatga 
daxldor, deyishadi. Raʼno opa bizga shunday, 
bir umrga yetarli, esdan chiqmas saboq, hayotiy 
tarbiya bergan edi.  

Siz doimo yodimizda, oʻsha olislarda qolgan 
bolaligimizdagi kabi koʻz oʻngimizdasiz, 
opajon!  Farzandlar, nabiralar ardogʻida doimo 
sogʻ-salomat boʻling, muhtarama ustoz!

Abror ASROROV 
Kitob tumani

HAMMA  DUNYOLARDAN  YORUG‘DIR  ORZU!
MARGʻILONDA SHUNDAY QIZIMIZ BOR 
EKAN-U, BILMAY YURGAN EKANMIZ...

Zukko xalqimiz “Sabrning tagi 
sariq oltin”, “Asl boylik — qanoat”, 
“Odob bilan baxt topilar, sabr 
bilan — taxt”, deya bejiz aytmagan. 
Margʻilonlik tugʻma koʻzi ojiz 
Madina Hamidjonova turli sabablar 
tufayli oʻqishga kira olmayotgan 
edi. Biroq ham jismoniy, ham 
moddiy tarafdan qiyinchilik boʻlsa-
da, bu jasur qiz yillar davomida 
talabalik  orzusidan voz kechmadi. 
Yaratgandan astoydil soʻrab, 
harakat qilaverdi. 

Oʻtgan 2023-yilda Madina ijtimoiy tarmoq 
orqali yurtdoshlariga bir murojaat yoʻlladi. Garchi 
har yili imtihonlardan oʻtolmayotgan boʻlsa-
da, hali oʻz maqsadlaridan voz kechmagani, 
aksincha, bilim egallashga ishtiyoqi borgan 

sari kuchayib borayotganini izhor qildi. Toʻrt 
muchasi sogʻ tengdoshlari, yurtdoshlari uning bu 
holidan xulosa qilishi, berilgan imkoniyatlardan 

unumli foydalanishi kerakligini taʼkidladi. 
Matonatli qizning ijtimoiy tarmoqdagi murojaati 

barchani toʻlqinlantirdi. Bu samimiy soʻzlar 
Prezidentimizning ham  eʼtirofiga sazovor boʻldi.

— Nihoyat, taʼlim sohasida odillik va xolislik 
tamoyili ustuvor qilib belgilandi. Bu qizimning 
oʻz kuchi bilan oʻqishga kirishiga zamin yaratdi, 
— deydi Madinaning onasi Shahnoza Yoqubova. 
— Imtihon javoblari chiqqunicha qizim har kuni 

uygʻonishi bilan “Ayajon, telefon qilishmadimi? 
Hech qanday yangilik yoʻqmi? Repetitorga 
beradigan pulingizni ishlatmay turing. Oʻsha 
pulga, Xudo xohlasa, oʻqishga kiyadigan forma 
olaman”, derdi. Oʻzim ham telefondan koʻz 
uzmas, talabalik haqidagi xabar tezroq kelsa-yu, 

qizimga shu xabarni aytib uni quvontirsam deb, 

Yaratganga iltijo qilardim”.
Shahnoza opa qoʻligul chevar. Mahalladan 

tushgan buyurtmalarni hamisha muddatidan oldin 

bajarishga, Madinaning repetitori uchun kerakli 

pulni oldindan yigʻib qoʻyishga harakat qiladi. 
— Agar imkon boʻlganida, men ham 

tikuvchilik qilib, onajonimga koʻmaklashgan 
boʻlardim. Lekin baribir oʻshandayam bilim 
olishni birinchi maqsadim deya belgilar edim, 

— deydi Madina. — Bilasizmi, talaba boʻlganim 
haqidagi xabar men uchun dunyodagi eng yaxshi 

yangilik boʻldi... Balki oʻqituvchilarim mendan 

shubhalanayotgandir, tengdoshlaridan ortda qolib 

ketsa-chi, eplolmasa-chi, deb... Yoʻq, yoʻq, aziz 
ustozlarim, aslo ikkilanmang, men sizlarning 

eng aʼlochi talabangiz boʻlaman. Hamma 
topshiriqlaringizni astoydil, jonu dilim bilan 

bajaraman. Oʻz bilimimga, irodamga ishonaman. 
Albatta, sizlarning ishonchingizni oqlayman!

Sheʼr — qalbdagi eng sohir tuygʻulardan darak 
berguvchi mujda. Madina koʻnglidagi ogʻriqlari, 
iztiroblari, qaygʻularini mana shu mujda orqali 
yengishga, ruhan yengil tortishga, onasining 

qalbiga malham boʻladigan misralarni tizishga 
intiladi.

— Mana, opajon, siz ham sheʼrlarimni bir 
tinglab koʻring. Ularni qalbimdan uchib chiqqan 
oppoq qushlarga oʻxshataman. Chunki ular faqat 
ezgulik ishqida parvoz qiladi. Men ohu nola 
qilishni, kimlardir menga rahmi kelib boqishini 

istamayman. Aksincha, oʻz orzularim va goʻzal 
tuygʻularim bilan atrofimdagilarning qalbini ham 
yoritishni orzu qilaman:

Samimiy kulgan boʻlsam mabodo, 
Siz ham samimiy kulsangiz boʻldi.
Yaxshilik qilgan boʻlsam mabodo, 
Onamni duo qilsangiz boʻldi.
— Dunyodagi eng baxtli onaman, — deydi 

Shahnoza opa. — Eng qiyin paytlarda ham 
noshukurlik qilmaganman. Aksincha, shunday 
goʻzal qalbi, bilimga ishtiyoqi bor farzandni 
menga bergan Yaratganga shukr qilaman.  
Ikkalamiz birgalikda kechalari uxlamay, ne-

ne badiiy kitoblarni oʻqib chiqmadik deysiz... 
Ayniqsa, Oʻtkir Hoshimovning “Dunyoning 
ishlari” asarini qayta-qayta mutolaa qilamiz. 
“Ayajon, yozuvchining onasi xuddi sizga 

oʻxshaydi-ya. Sizdek onani menga bergan 
Allohga shukr!” deb qizim meni mahkam 

quchoqlab qoʻyadi. Kelgusida mahallamizdagi 
eng katta kutubxonani tashkil qilish niyatidamiz. 
Qizim badiiy asarlar va ulardagi obrazlar  haqida 

bahslashishni, muhokama qilishni juda yoqtiradi. 

Hozircha moʻjazgina kutubxonamiz bor. 
Uyimizga kitobsevar bolakaylar va qizlar kelib 

qolsa, rosa xursand boʻlamiz.
Shoira qizi talaba boʻlgani haqidagi xabarni 

eshitib, “Yovqochar” mahalla fuqarolar yigʻini 
Vodil koʻchasida yashovchi nuroniy otaxonu 
kayvoni onaxonlar, kitobsevar opa-singillar 

Madinaxonni tabrikladi. Oʻz farzandi yutuqqa 
erishganday quvondi. 

“Fargʻona davlat universitetining oʻzbek tili 
va adabiyoti fakultetiga davlat granti asosida 

talabalikka qabul qilindim. Qariyb bir yil avval 
ijtimoiy tarmoq orqali yoʻllagan murojaatim, 
iltimosim Prezidentimizga ham yetib borganidan 

shunchalar quvondimki... Bilasizmi, imtihon 
topshirish jarayonida davlatimiz rahbari meni 

gʻoyibona qoʻllab-quvvatlab turganini his 
qildim. Mustaqilligimizning 33 yillik tantanasida 
Prezidentimiz oʻz maʼruzasida yurtimizda qizlar 
taʼlimiga katta eʼtibor qaratish zarurligini alohida 
taʼkidlab oʻtdi. Uning bu soʻzlari biz, qizlarga 
qanchalar gʻurur va faxr bagʻishlaganini bilsangiz 
edi... 

Toʻgʻrisini aytsam, oʻtgan yili oʻqishga 
kirolmaganimning ham oʻziga xos hikmati bor ekan. 
Oʻtgan vaqt davomida bilmagan narsalarimning 
koʻpini oʻrgandim, bilimimni mustahkamladim. 
Sheʼr daftarimdagi misralarni ham koʻpaytirdim. 
Mehnatlarim zoye ketmaganidan xursandman. 
Alloh meni siyladi. Doʻstlarimiz, ustozlarimiz 

qoʻllab-quvvatladi. Qaniydi, imkoniyatim boʻlsa, 
onamning tashvishlarini yengillashtirsam, qoʻlidan 
yukini olsam, otamga yordam bersam deb orzu 

qilardim. Afsuski, shu paytgacha buning iloji 
boʻlmadi. Ana endi diplom olsam, bu niyatlarimni 
amalga oshira olaman”.

Madinaning bunday soʻzlarini otaxonu 
onaxonlar koʻzda sevinch yoshi bilan tinglaydi. 
“Niyatlaringga yetgin, qizim”, deya duo qiladi. 
Yana ular “Toʻrt muchasi sogʻ boʻla turib, ota-
onasini behurmat qilayotgan yoshlarni koʻrganda 
sening gaplaringni eslaymiz. Biliming borligi uchun 
ham boshingga tushgan sinovlarni mardona yengib 

oʻtyapsan. Sendek bilimli, tarbiyali qizlarimiz safi 
koʻpaysin. Bir qiz oʻqisa, butun bir millat bilimli 
boʻlishi haqida koʻp aytilmoqda. Sendek farzandni 
tarbiyalagan ota-onangga ming rahmat!” deydi.  

Sheʼr toʻla daftarini  bagʻriga bosib turgan bu 
matonatli va shijoatli qiz kelgusida bilimi, iqtidori, 

yangi loyihalari bilan barchamizga ibrat boʻladi. 
Vatan istiqboliga oʻz rejalari, orzulari bilan qadam 
qoʻyayotgan matonatli zamondoshimizga kim 
ham havas qilmaydi deysiz. Shular haqida oʻylar 
ekanmiz, Yusufbek hojining quyidagi soʻzlari 
esga tushdi: “Margʻilonda shunday qizimiz bor 
ekan-u, bilmay yurgan ekanmiz!”.  

Muxtasar TOJIMAMATOVA,
“Yangi Oʻzbekiston” muxbiri 

Olislarda qolgan

ko‘z o‘ngimizdasiz...


